
AMUNEZHIAYA TSHIMUYA

 Zwino ndi a tenda, zwino ndi a tenda,
Zwithu zwoṱhe zwi a konadzea, zwino ndi a
tenda;

Zwino ndi a tenda, zwino ndi a tenda,
Zwithu zwoṱhe zwi akonadzea, zwino ndi a
tenda.

2 Kha ri vhe ro ima lwa tshifhinganyana zwino u itela Ipfi ḽa
Murena. Kha ri ye khaAmosi, muporofita Amosi, ndima ya vhu3,
u thoma kha ndimana ya vhu1.
3 Ndi ṱoḓa u livhuwa Khaladzi Juanita na Anna Jeanne
na Khaladzi Moore, nga iyo khorasi ya vhuḓi ya luimbo.
Yo nkhumisela murahu, vhunga ndo dzula henefho na u i
thetshelesa. Ndo vha ndi tshi khou humbula, musi vho vha
vha na riṋe, imbelela kha fulo, Mukomana Jack na nṋe ro vha
ri tshi khou amba, avho vhasidzana vho vha vha vhasidzana
vhaṱuku, u tou fana na fumi-rathi, tshiṅwe tshithu vhunga
hezwo, musidzana. Zwino, ndi humbula, Khaladzi Anna Jeanne
u na vhana vhaṱanu, huno Khaladzi Juanita u—u…mme a
vhana vhavhili. Huno ri tsini vhukuma kha uho u kovhela,
vhafumakadzi, u fhirisa zwe ra vha ri zwone tshifhingani tsha
murahu, nga phambano ya miṅwaha ya fumi-rathi. A zwi nga
lengi, ri ḓo pfukekanya, itsho tshifhinga tsha vhugala.
4 Zwino khaAmosi kha ndimaya vhu3, kha ri vhale.

Thetshelesani heḽi fhungo ḽe MURENA a ḽi amba a tshi
ela vhoinwi, O vhana Vhaisiraele, a tshi ela lwoṱhe
lushaka lwe nda lu bvisa…kha shango ḽa Egipita, u ri,
Ndo ḓivha vhoinwi fhedzi…kha tshaka dzoṱhe dza

ḽifhasi: zwenezwo ndi ḓo ni sengisa uri…milandu yaṋu.
Naa vhavhili vha nga tshimbidzana, vha songo ranga

vha tendelana?
Naa ndau i nga vhomba i ḓakani,musi i songo vhulaha

phukha? naa ndawana i nga lila i bakoni, arali i songo
fara tshithu u bva khayo?
Naa tshiṋoni tshi nga faswa nga mulavhu fhano fhasi,

hu si na we a rea? naa mulavhu u nga lavhutshela nṱha,
huno wa si fashe tshithu?
Naa muḓini lwone lufhalafhala lu nga lila, huno

vhathu vha si tshenuwe? naa khombo dzi nga ḓela muḓi,
huno e si MURENA we a ita?
Zwavhukuma Murena…ha nga iti tshithu, fhedzi

u dzumbulula zwiphiri zwawe kha vhaḓinḓa vhawe
vhaporofita.



2 IPFI ḼO AMBIWAHO

Ndau ya vhomba, ndi nnyi a sa ofhi? Murena…o a
amba, ndi nnyi ane a nga si fhedzi u porofita?

Kha ri kotamise zwifhaṱuwo zwashu.
5 Murena Yesu, ngavhe iḽi, Ipfi Ḽau, Murena, ngavhe ri tshi
vha na vhuṱama madekwana ano u mona kha itshi tshipiḓa.
Ri a rabela, Murena, uri U ḓo ri fha muhumbulo muhulwane
wa ḽiṅwalwa, ḽine ra ḓo ḽi dzhia u bva hafha, huno ngavhe ḽi
tshi ḓisa khuliso kha Iwe. Ri fhaṱutshedze vhu nga ro lindela,
Murena, madekwana ano, kha Ipfi Ḽau. Fhodza vhalwalaho na
vhaṱhupheaho. Tshidza o xelaho. Ṋea nungo kha vha sa koni,
Murena, avho vha no khou vha vhahoṱa, zwoṱhe ṋamani na
muyani. Huno ri ṋee u shululelwa huhulu ha Vhuhone Hau,
ngauri ri a zwi humbela nga Dzina ḽa Yesu. Amen.
6 Ndi tama u dzhia ḽiṅwalwa, u bva kha hei, madekwana ano:
Amunezhia Ya Tshimuya.
7 Ni songo hangwa, matshelo, ndi thabelo ya vhalwaho
matshelo. Ri lavhelela uri Murena u ḓo ita zwithu zwihulu,
matshelo nga masiari nga iri ya vhuvhili kha tshithoma, hune
ra…musi ri tshi thoma tshumelo yashu. Muṱhannga u ḓo vha
a fhano u ṋea garaṱa dza thabelo. Huno muṅwe na muṅwe u
ḓo rabelelwa kha avho vha no ṱoḓa u rabelelwa. Huno ri khou
lavhelela tshifhinga tshihulu, matshelo, khaMurena.
8 Zwino inwi vhathu fhano, no ḓaho u bva nnḓa ha ḓorobo.
Elelwani, huna dza vhuḓi, zwivhidzo zwa Mafhungo-maḓifha o
fhelelaho hoṱhe ḓoroboni. No ṱanganedzwa noṱhe khadzo.
9 Ndo vha ndi tshi khou amba na vhafunzi vhane nda vha
na vhuṱumani navho, nnḓa, a na kha ḓi tou bva u dzhena,
Mukomana Jackson, tshivhidzo tshaMethodisi nga vhubvo, fhasi
ḓoroboni kana vhavhili fhasi hashu.
10 Huno ndi vhangana vha re fhano vha re na vhushaka na
thaberenakeḽe, kha ri vhone zwanḓa zwaṋu, fhethu hoṱhe. Nṋe
nṋe, zwa vhukuma—zwa vhukuma ndo takadzwa nga u vha na
inwi ngeno fhasi. Uyu ndi muṱangano wa tsinisa we nda vha
nawo Indiana lwa tshifhinga tshilapfunyana. Ndi khou humbula
nga u vhuya murahu, hu si kale, huno u vhea dennde na u vha na
idzo Phalaphala dza sumbe dza u fhedza,Murena o funa.
11 Ngauralo, zwino, fhedzi elelwani matshelo. Ni songo zwi
hangwa, matshelo nga iri ya vhuvhili kha tshithoma. Huno,
zwino, tshumelo yashu i tevhelaho i ḓo thoma vhege i ḓaho, ngei
Tampa, Florida.
12 Zwino ndi ṱoḓa u amba nga ha: Ya Tshimuya Amune-…
Amunezhia.
13 Zwino, uyu muthu muṱuku ane ra khou amba ngae, Amosi,
lwa tshifhinganyana, u wana mutheo hashu phanḓa ha musi ri
tshi wana ḽiṅwalwa. Izwi zwo vha zwi nga tshifhinga tsha u

bvelela huhulu Samaria. Isiraele o vha o bvelela. Vho vha vho
dzhena shangoni vhukuma nahone vha bvelela.
14 A si tshifhinga tshoṱhe tshine u bvelela ha vha tshiga
tsha phaṱhutshedzo dza muya, fhedzi tshiṅwe tshifhinga kha
u hanedzana. Vhathu vha humbula uri khaṅwe ni tea u langa
zwithu zwa shango, huno u sumbedza uri Mudzimu o ni
fhaṱutshedza. A si ngoho. Tshiṅwe tshifhinga ndi iṅwe nḓila.
15 Fhedzi ri wana, ene, a ri ḓivhi zwinzhi nga ha uyu muthu
muṱuku. Ene, a ri na ḓivhazwakale, hune a bva hone. Ri ḓivha
ene, u ya nga Luṅwalo hafha, ndi mulisa, fhedzi Mudzimu o
mu vusa.
16 Ndi nga humbulela u vhona, nga ḽiṅwe ḽa ḓuvha ḽi fhisaho
ngei Samaria, iṅwe ya dziḓorobo khulwane dza vhuendela
mashango nga iyo misi. Ndi tshiṅwe tshithu tshi ngaho, ri ri,
Miami, kana—kana Hollywood, Los Angeles, huṅwe ha fhethu
vhunga hafho, huṅwe fhethu huhulu ha vhuendela mashango.
Huno ri nga humbula u mu vhona. O vha a si athu vhuya a
vha kha iyo ḓorobo. Fhedzi, o vha a na Ipfi ḽa Murena, o ya
kha iyi ḓorobo khulwane hune tshivhi tsho itwa kha masia oṱhe.
Vhashumeli vho ṱutshela kule u bva kha Ipfi ḽa Mudzimu, huno
vha si na muporofita lwamiṅwahaminzhi.
17 Huno ngauralo uyu muthu muṱuku, vhunga e nṱha ha
tshikwara, kha sia ḽa devhula ḽa Samaria, ndi nga humbulela u
mu vhona, ḓuvha ḽi fhisaho ḽi tshi khou penya fhasi, na ndebvu
dzawe dzi na mmvi kha tshifhaṱuwo tshawe, huno maṱo awe
maṱuku a poidza, na yawe ṱhukhu, ṱhoho ya phanḓa ya penya,
vhunga o lavhelesa fhasi kha iyo ḓorobo. Huno maṱo awe a
poidza. Ha ngo lavhelesa kha zwine vhaendela mashango vha
anzela u vhona, uya ḓoroboni na u vhona zwoṱhe zwi takadzaho
zwa u naka. O lavhelesa a vhona zwine iyo ḓorobo ya no vha
zwone, ḓorobo ye ya vhuya ya vha ḓorobo ya Mudzimu, huno yo
no vha kha u si na hamikhwa vhunga hezwo. A zwimangadzi…
18 Uyu muṱuku, muthu a sa ḓivhei o vha e Amosi muporofita.
Huno zwino a ri ḓivhi zwinzhi nga hae. A ri ḓivhi hune a bva
hone. Vhaporofita vha anzela u ḓa kha vhupo, vha sa ḓivhei,
vha ṱuwa nga nḓila i fanaho. A ri ḓivhi hune vha bva hone,
hune vhaya, a ri ḓivhi nga ha vhubvo havho. Mudzimu u tou
vha vusa. Ha na zwinzhi zwa u lavhelesa khae, fhedzi o vha na
U RALO MURENA. Ndi tshone tshithu tshihulwane tshine nda
tshi vhona. A hu na zwiṅwe, o ya Samaria u thoma fulo ḽawe.
Ndi na vhungoho o vha a si na nyanḓano na muthu. O vha a si na
garaṱa ya vhuṱama u bva kha iṅwe dinomineisheni. O vha a si na
tshikolodo tsha u sumbedza uri ndi tshifhio tshigwada tshine a
bva khatsho. Huno, fhedzi, o vha a na tshithu tshithihi, o vha a
na Ipfi ḽa Murena ḽa iyo ḓorobo.
19 Huno ndi a mangala, arali ri nga endedza Amosi, ṋamusi,
fhasi kha tshifhinga tshashu, ndi a mangala arali a tshi ḓo

ṱanganedzwa ngomu ḓoroboni yashu ṋamusi. Ndi a mangala
arali ri tshi nga mu ṱanganedza, kana u ita u tou fana na zwe
vha ita. Ri wana dziḓorobo dzashu kha u sina hu fanaho. Huno
ri wana uri tshivhi ndi tshihulu kha vhathu, vhunga zwo vha
zwo ralo. Huno ndi a mangala, arali uyu muṱuku, munna a sa
ḓivhei, u khou ya u thoma hani heḽi fulo? Hani, u khou ya u
thoma gai? U khou ya kha tshivhidzo tshifhio, kana u khou ya
u anḓana na nnyi? O vha a si na tshithu tsha u sumbedza hune
a bva hone, o vha a si na tshithu na khathihi fhedzi U RALO
MURENA ya ḓorobo.
20 O vha wana vho si na vhukuma na mikhwa yo tshinyalaho,
tsho vha tshi tshifhinga tshihulu. Vhafumakadzi ngomu kha iyo
ḓorobo vho vha vha tshi tou fana vhunga zwine vha vha zwone
ngomuUnited States. Vho vha vho tshinyala. Zwithu zwoṱhe zwe
Mudzimu a vha o lavhelela u bva khavho, vha ya kokotolo kha
iṅwe nḓila. Huno—huno ri wana uri ho vha hu fhethu huhulu
hune vha vha na u tshina tshiṱaraṱani, vhafumakadzi vha si na
mikhwa vha bvula zwiambaro zwavho, na zwiṅwe-vho, vhunga
mudzia u sa ambara. A huna zwiṅwe, ho vha hu ḓuvha ḽa u ḓi
nyanyula vhathuni nga a yo maḓuvha, zwino ndi ḓuvha ḽiṅwe
na ḽiṅwe. Irini mutsho u fhise, huno a ni tei uya kha ḽiṅwe ṱano.
Vhoṱhe vha tshiṱaraṱani, huṅwe na huṅwe, nga nḓila iṅwe na
iṅwe. Ni a shonisa inwi vhasadzi, u ita tshithu vhunga hetsho! A
ni ḓi shoneli inwi vhaṋe?
21 Huno zwenezwo—huno zwenezwo nda amba hezwi kha
mufumakadzi hafha, a si kale, huno a ri, “Mulandu,” a ri,
“Mukomana Branham,” a ri, “izwo, uri—uri u tou fana na
vhufumakadzi vhaṅwe vhoṱhe.”
22 Nda ri, “Fhedzi a ni tei u ḓifara vhunga vhathu vhoṱhe. Ro
fhambana. Ri na—namvumbo dzo fhambanaho.”
23 Zwi nkhumbudza nga ha mufumakadzi, a ri, “Zwo ralo,
Mukomana Branham,” muṅwe muthihi a ri, “A—a—a thi ambari
izwo zwipfufhi.” A ri, “Ndi a amba zwiḽeke.”
24 Nda ri, “Izwo zwo ṋaṋesa.” Uh! “Mudzimu u ri, ‘Ndi
vhuṱudzi,’ phanḓa Hawe, ‘mufumakadzi a tshi fuka nguvho yo i
telwahomunna.”’ Izwo ndi zwone kokotolo.

Muṅwe a ri, “Zwo ralo, a vha iti zwiṅwe zwiambaro.”
“Vha kha ḓiita mitshini ya u runga namalabi.”

25 A hu na tsha u ḓilandula. Ndi zwi re mbiluni. Ndi zwi
ṱaniwaho nnḓa. Zwi—zwi tou ḓiṱalusa.
26 Huno zwino ri wana, ngomu kha iyi ḓorobo, i tshi vha na
mikhwa yo sinaho. Vhareri vha tshi ofha u amba tshiṅwe tshithu
nga hazwo. Huno, fhedzi vho vha namuṱuku, uyumuthumuṱuku
wa kale a tshi ḓa nṱha kha tshikwara, o ḓa u vha vhudzaURALO
MURENA, “Kunakisa itshi tshithu, kana ni khou ya vhupulini.”
Huno o tshilela u vhona maḓuvha a zwiporofito zwawe a tshi

vuledzea. O porofita nga maḓuvha a Jerobiamu wa Vhuvhili,
ane o vha a tshi tou vha o rahelwaho nnḓa, naho zwo ralo;
o—o takalela dziṅwe tshaka. Huno—huno uyu Amosi muṱuku u
porofita na u vha vhudza, a ri, “Onoyo Mudzimu ane na ḓiita u
nga ni amushumela, U ḓo ni tshinyadza.”HunoO zwi ita.
27 Huno arali ipfi Ḽawe ḽo vha ḽi hafhamadekwana ano, kha…
kha Birmingham, ḽi ḓo vhila tshithu tshi fanaho kha zwivhidzo.
“Onoyo Mudzimu ane na vhila uri ni a mu shumela, u ḓo ni
tshinyadza ḽiṅwe ḓuvha.” A thi khou amba na vhathetshelesi
hafha. Hedzi theiphi dzi khou ya u mona na shango. Zwino,
elelwani, iyo ndi ngoho.
28 Zwenezwo a wanulusa, musi a tshi ya ngomu ḓoroboni, uri
o…zwoṱhe izwi zwithu, ndi a mangala o ḓi pfa hani kha u
lavhelesa na u vhona uho u sina ha vhathu vha Mudzimu, vhane
o rumiwa khavho.
29 Ndi a mangala arali ro vha ri tshi nga mu ṱanganedza zwino?
Arali o vha a tshi nga ḓa ngomu, ri nga—ri nga anḓana nae? Ri
ngamu fha zwashu—zwashu zwa khwiṋe? Ri ngamu fha ṋdevhe?
Ri nga rembuluwa arali a ri vhudza uri ri tea u ya murahu kha
Ipfi ḽaMurena na u ita nga nḓila yeMurena a ri ri ite?
30 Ndi a mangala uri khaladzi dzashu vha ḓo ita mini nga
mavhudzi avho o ṱunywaho? Vha ḓo a tendela mavhudzi avho
a dovha hafhu a hula, arali Amosi a ḓa? U ḓo zwi rera, huno ndi
ni vhudza hezwo, ngauri ndi Ipfi ḽa Murena.
31 Ndi—ndi a mangala arali yashu—yashu khorombusi ye ya
bvisa madikoni, o dzea luraru kana luṋa, na—na zwiṅwe-vho
vhunga hezwo, na u lingedza u vhamadikoni, ndi amangala arali
izwi zwithu zwoṱhe. Ndi a mangala tshine a nga ita kha munna
ane a nga tendela mufumakadzi wawe a tshi ambara zwipfufhi
nahone a ya nnḓa tshiṱaraṱani ngei, na u ṱahula ngade, nnḓa
ngadeni, musi munna a tshi khou fhira? Ndi a mangala tshine a
nga amba kha munna a ngaho uyo?
32 Zwavhukuma a nga zwi hambekanya nga zwoṱhe zwe zwa
vha zwi khae, ngauri o vha ana A RALO MAAMBA MURENA,
huno o vha anga si ite tshiṅwe tshithu fhedzi hezwo. O vha wana
nga iḽo ḓuvha kha mulandu wo vhifhaho wa dwadze, amunezhia
ya tshimuya, huno zwi tou vha kokotolo na zwine ra vha nazwo
ṋamusi.
33 Zwino, o ḓivha hani tshi no khou ya u itea? O zwi ḓivha hani
Amosi? Tsha u thoma, o vha e muporofita. Huno, tshithu tshi
tevhelaho, o ḓivha nga dwadze uri ndingo dzo vha dzi mini, huno
a nga ḓivha uri mvelele dzo vha dzi dzifhio.
34 Arali dokotela a lavhelesa kha tshibvo na u vhona itsho tshi
tshi vha na maanḓa, u a ḓivha uri a hu na tshiṅwe tshithu tsho
salaho fhedzi lufu. Ndi zwezwo fhedzi, nga nnḓa arali Mudzimu
a ita tshiṅwe tshithu ngazwo.



6 IPFI ḼO AMBIWAHO

35 Zwo ralo, musi ni tshi lavhelesa kha ḓorobo, nahone na
lavhelesa kha vhathu, na lavhelesa kha tshivhidzo, na lavhelesa
kha vhathu vha re kule nga maanḓa na Mudzimu, a hu na
tshithu fhedzi u limuwa thaidzo ya dwadze fhedzi, “Tshivhi!
‘Huno mulifho wa tshivhi ndi lufu.’ Ndi u fa.” U limuwa thaidzo
ya dwadze zwi tikedza zwine ha vha zwone. Ni a vhona, musi
vhathu vha tshi ṱutshela kule na Mudzimu na u sa thetshelesa
Ipfi, u sa vha na dzangalelo ḽa Ipfi, zwenezwo huna u limuwa
thaidzo ya dwadze nthihi fhedzi khazwo, ‘“Muya u itaho tshivhi,
uyo muya u ḓo fa.’ U sa tenda hu ḓo ni fhandekanya na
Mudzimu.” Ndi zwone kokotolo.
36 Ndi, u a ḓivha uri dwadze ndi mini, mvelele dza hone ndi
dzifhio, musi o vhona dwadze ḽa—ḽa tshivhi ngomu ḓoroboni.
37 Zwino, iyi amunezhia, ro vhudzwa uri ndi vhu—vhu—vhu…
ngauri i ni ita uri ni vhe fhethu hune ni nga si ḓiṱaluse inwimuṋe.
Zwino, ndi tshithu tshi songo ḓoweleaho. A zwi itei kanzhi,
fhedzi zwi itiswa nga dzhenuwo. Ndi muṅwe muthu ane a sa
vhuye a ḓivha uri ndi ene nnyi. Ni zwi wana dzinndwani, tshiṅwe
tshifhinga, maswole vha a i wana. Tshiṅwe tshifhinga vhathu
vha a i wana. Tshiṅwe tshithu tshi i vhangaho, ndi u vhilahela.
U vhilahela hu a i vhanga.
38 U vhilahela a hu na mvumbo khaho, na khathihi. Ee, itanu—
itanu—itanu pfuka u vhilahela, huno ni ṱanganedze lutendo.
39 Muṅwe u ri, “Zwo ralo, zwino, mini-ha arali ni tshi khou ya
u thuntshiwa ngamatsheloni, ni nga si vhilahele?”

Nda ri, “Hai, a thi humbuli nga u ralo.”

“Ndi ngani?”

Nda ri, “U vhilahela a hu iti tshithu fhedzi u to nṋaṋisa.”

“Zwo ralo, ndi tshifhio tsha vhuḓi tshine lutendo lwa
ḓo ita?”

Nda ri, “Lu ngamphulusa.”Huno ndi zwone, ni a vhona.
40 Ngauralo u vhilahela a huna mvumbo khaho, na khathihi,
fhedzi lutendo lu namvumbo yoṱhe. U tenda!

Zwino u vhilahela tshiṅwe tshifhinga hu a i vhanga.
41 Huno tshiṅwe tshi no i vhanga kha vhathu, ndi u dzhena
vhukati ha mihumbulo mivhili. Izwo zwi ḓo vhanga amunezhia.
Huno i ni dzhenisa fhethu hune na—na, zwa vhukuma, zwe na
ita, no xedza kuhumbulele kwaṋu. No xedza muhumbulo waṋu.
Ni nga si ite…A ni ḓivhi ane na vha ene. Ni nga si ḓiṱaluse
inwi muṋe. Ni nga tshimbila u mona, u ḽa na zwithu zwoṱhe,
fhedzi, ni, naho zwo ralo ni nga si ḓiṱaluse. Ni na pfunzo yaṋu ya
tshikoḽari, ni nga…pfunzo nthihi ine na vha nayo, fhedzi a ni
ḓivhi hune ya bva hone, a ni ḓivhi uri ni nnyi, hune na bva hone.
Ndi amunezhia, ngauralo ro vhudzwa.

42 Ri a ṱaluswa na miṱa yashu, kha uvhu vhutshilo ha vhathu,
nga mbingano. Huno na vhafumakadzi vhashu, vhe ra mala,
huno miṱa yashu i ṱaluswa nga vhuthihi ha yashu—yashu—yashu
mbingano. Huno zwenezwo, u humbula mini, mini-ha arali itshi
tshithu tshi ofhisaho tsha nga itea kha inwi huno ni si tsha
kona u elelwa we na mu mala, mufumakadzi waṋu ndi nnyi,
vhana vhaṋu ndi vho nnyi, khotsi na mme aṋu ndi vho nnyi,
mudzulatsini waṋu ndi nnyi? Itshi tshi nga vha—vha tshithu tshi
ofhisaho.

43 Zwenezwo ro ṱaluswa, hafhu, ri nga ḓi ṱalusa kha murafho
wa vhathu, nga u vha na vhuṱali na—na u vha ro fhambanaho u
bva kha vhutshilo ha zwipuka. Zwipuka a zwi humbuli, zwi tou
tshimbila nga muungo. A i na muya. Huno, fhedzi, ri vhutshilo
ha zwipuka. Zwi no ri ita vho fhambanaho…Ri dzi mamaḽa,
fhedzi tshine…Iyo mamaḽa ndi phukha ya malofha a dudelaho,
huno ri kha tshivhumbeo tsha phukha. Fhedzi zwi no ri ita vho
fhambanho, ri ṱaluswa nga u vha na muya, luvalo lune lwa ri
vhudza uri ndi tshifhio tsho lulamaho na tshi songo lulamaho.

44 Zwino huna fhethu, musi no wana iyi amunezhia, ni nga i
wana u fana na Nebukadinetsara, yo vha i, we a ḓihudza nga
tshiṅwe tshifhinga, huno Mudzimu a mu ita uri a humbule uri o
vha a phukha. Huno a tshila nnḓa sogani huno—huno a ḽa hatsi
sa phulu. Na—na awe—awe mavhudzi a hula u tsa na muvhili
wawe, sa mathenga a goni, huno a vha na mbilu ya buka khae.
Ni a vhona? Yo vha i amunezhia, ngauri o vha o hangwa uri o vha
e khosi. O vha o hangwa uri o vha e muthu. Huno a humbula uri
o vha e phukha, ngauralo a ḓifara sa phukha, ngauri o hangwa
uri o vha e muthu.

45 Zwo leluwesa nga maanḓa, ṋamusi. Huno ri a hangwa,
tshiṅwe tshifhinga, zwine Tshivhidzo tsha Vhakriste tsha
vha zwone. Ri ḓifara sa shango. Izwo zwi sumbedza uri ri
na amunezhia ya tshimuya, ngauri izwo a ni ḓifari vhunga
Vhakriste. Ni ḓifara vhunga shango. No ṱanganedza mbilu ya
shango, huno zwi vhanga hezwi.

46 Hafha ri—ri wana uri Isiraele o ṱaniwa, o ṱaniwa kha shango,
huno owela kha uyumusele. Huno uyumuporofita o vha o ruṅwa
u vha gwa u bva khawo, arali a tshi nga kona, huno na u vha
vhudza. Mudzimu, nga tshilidzi Tshawe, o nanga Isiraele u bva
kha tshaka dzoṱhe kha ḽifhasi. Tshilidzi tsho zwi ita hezwo. O
vha ṋea shango ḽa u nanga. O vha ṋea dzinnḓu dze vha si dzi
fhaṱe. Mudzimu o ita hezwo, o vha nanga. O vha ṋea dzibulasi
dze vha si renge. O—O vha ṋea, O vha ṋea zwiḽiwa zwe vha si
ṱavhe. O vha ṋea zwisima zwe vha si gwe. O vha ṋea gundo ḽe vha
si kunde. O vha ṋea tshilidzi tshe vha si tshi shumele. Mudzimu o
ita hezwo nga tshilidzi Tshawe u itela avha vhathu, Vhaisiraele,
vha nangawa Vhawe, Vha funwa vhawe.

47 Huno a ri, kha Bivhili, “O mu wana tsimuni, sa musidzana
muṱuku o dzula kha malofha awe, huno A mu ṱanzwa nahone
a mu kunakisa, huno zwe A ita. Fhedzi nga murahu ha musi
Mudzimu o sumbedza idzi khathutshelo dzoṱhe khae, huno a
pfuma,” a vha na amunezhia, amunezhia, “huno a hangwa nga
zwoṱhe hune izwo zwithu zwa bva hone.”
48 Ndi humbula uri ndi tshifanyiso tsha U.S.A., 1964. I khou
tambula nga dwadze ḽi fanaho. Ri zwivhidzo zwa maanḓa
mahulu. Ri vhahulu, vhathu vha maanḓa. Ri dzi miḽioni nga
mbalo, huno ro hangwa hune izwo zwithu zwa bva hone.
49 Vho vha vha na mulandu wo vhifhaho wayo. Nga murahu
ha musi Mudzimu o vha wa vhuḓi khavho, huno a vha bvisa u
bva kha mashango oṱhe a vhahedeni, huno a vha ita vhathu vho
khetheaho, u vha khethela khaEnemuṋe. A ri, “Ndo dzhia tsinde
u bva kha ḽiṅwe shango huno nda ḽi ṱavha kha ḽiṅwe shango,
huno nga nḓila ye A ḽi ṱahulela mona u ita uri ḽi vhe na mutshelo
na u aṋwa, fhedzi tsinde ḽo hangwa hune dziphaṱutshedzo dzaḽo
dza bva hone.”
50 Ngauralo na vhathu vha Mudzimu vho ralo, nga a ya
maḓuvha a u fhedza, vha hangwa uri vhuṱanzi ha u vhaMukriste
ndi mini. Ndi u dovha, iyi amunezhia yo ḓa kha vhathu. Vha nga
si ḓiṱaluse.
51 Vho, vho hangwa nga Hazwo zwoṱhe. Vho vha vho hangwa
vhukhethwa Hawe. Vho vha vho hangwa mulayo Wawe.
Vhasadzi vho vha vha tshi khou tshila sa vhasadzi vhaṅwe
vhoṱhe.
52 Tshivhidzo tsha Mudzimu na vhathu Vhawe vha anzela u
vha, “Vhathu vho khethwaho, vhathu vho—vho vhidzwelwaho
nnḓa, vhathu vho fhambanaho, lushaka lukhethwa, vhutshifhe
ha vhuhosini; vha tshi ṋekedza zwidzimu zwa tshimuya kha
Mudzimu, mitshelo yamilomo yavho, vha tshi ṋea dzithendo kha
Dzina Ḽawe.” Mudzimu o vhidza Tshivhidzo Tshawe na u Tshi
fhandekanya u bva kha shango, u itela ndivho iyo khulwane.
Huno A tshi ṋea mulayo, huno O, Tshi, tea u vha tshikhethwa.
U ri, “Ndi mukhethwa, na inwi ni tea u vha vhakhethwa, huno
hu sina vhukhethwa a huna muthu a no ḓo vhona Murena.”
Mudzimu o amba hezwo, Ene muṋe.
53 Huno O vhidza avha vhathu u vha ulu lushaka lwa vhathu,
fhedzi vho hangwa nga hazwo. Vho hangwa milayo Yawe, na u
hangwa mikhwa yavho. Vhasadzi nnḓa tshiṱaraṱani, vhasadzi
vha Vhaisraele nnḓa ngei, muṅwe na muṅwe o lavhelela u—u
ḓihwala nga Muya Mukhethwa, u ḓisa Mesia, huno zwenezwo
vha tshi ḓifara nga iyo nḓila.Mvumbo yavho yo vha i sa takadzi.
54 Ndi ṱoḓa u ima hafha lwa miniti, u amba uri ndi tshithu
tshi fanaho kha vhathu vhashu, ṋamusi, vhane vha ḓivhidza
Vhakriste.Mvumbo dzavho, arali ni nga zwi limuwa fhedzi!

55 Tshiṅwe tshifhinga, ngei Tshipembe.Ndo vhala nganea u bva
fhasi hafha, hunemusi vho vha vha tshi anzela u vha na dziphuli.
Vho vha vha tshi ḓo dzhia avho vhathu nahone vha vha rengisa
makete, u tou fana na musi ni tshi nga shumisa goloi yaṋu. Huno
zwenezwo ho vha hu na murengi, murengisi, o vha a nga ḓa huno
u hwala idzo phuli huno vha dzi vhambadza, huno u tou fana na
musi ni tshi nga zwi ita kha goloi kana tshiṅwe tshithu.
56 Huno idzo phuli dzo vha dzi kule na shangoni ḽavho ḽa
hayani. Vho vha vha tshi bva Afurika. Mavhuru o vha hahedza,
vha vha ḓisa hafha kha zwiṱangadzime, huno zwenezwo vha vha
dzhia lwa tshidzumbe uya United States huno u vha rengisa sa
dziphuli, u bva nnḓa Jamaica na u mona.
57 Zwino ro wana uri avho vhathu vho vha vho sinyuwa. Vho
vha vho hahedziwa u bva mahayani avho. Vho vha vho dzhiiwa
nga swina, huno vho vha ṱungufhala. A vha tsha ḓo vhona
vhanna vhavho na khathihi, kana vhafumakadzi vhavho na
khathihi, khotsi na mme avho, vhana vhavho. Vho vha tshoṱhe
vho…Vho vha vha tshi tea u vha vha tshaela, nga zwi mebi, u
ita uri vha shume, ngauri ndi vhathu vho ṱungufhalaho.
58 Huno ḽiṅwe ḓuvha, murengi a ḓa kha iṅwe bulasi, a vhona
tshigwada tsha dziphuli nnḓa ngei dzi tshi khou shuma. Huno
a—a dzhena ngomu huno a humbelamulangi, a ri, “U na dziphuli
nngana?”

A ri, “Dza ḓana.”
A ri, “U na dzine ri nga tshintshana kana u rengisa?”
A ri, “Ee.”
A ri, “Irini ndi dzi lavhelese.”

59 Huno a ya nnḓa ngomu tsimuni huno a dzi sedza, huno a
dzi vhona dzi tshi tea u tshaeliwa u mona. Huno nga murahu ha
tshifhinganyana, a vhonamunnamuthihi muṱuku ane a vha tei u
thoma vha mutshaela. O vha a na khana yawe nnḓa na misipha;
vha sa tei u thoma vha mutshaela. Ngauralo murengi a ri, “Ndi
ḓo takalela u renga iḽa phuli.”

Huno a ri, “Fhedzi ha rengisiwi.”
60 A ri, “Zwo ralo, ndiifhio phambano ya iyo phuli?” A ri, “Na
iḽa phuli ndi muhulwane wa idzi dziṅwe dzoṱhe?”

A ri, “Hai, u sokou vha phuli.”
A ri, “Zwo ralo, khaṅwe u tomukanzwa lwo fhambanaho.”
A ri, “Hai, u ḽela tshiṱangani na dziṅwe phuli dzoṱhe.”

61 A ri, “Zwo ralo, ndi tshini tshino mu fhambanya na phuli
dzoṱhe?”
62 A ri, “Zwo ralo, hezwi zwo mangadza, na nṋe-vho, lwa
tshifhinga tshilapfu. Fhedzi ḽiṅwe ḓuvha ndo guda, uri, nga
hangei kha shango haya hune a bva hone, khotsi awe ndi khosi ya
lushaka lwoṱhe. Huno naho a mutsinda, nahone kule na hayani,

naho zwo ralo u a zwi ḓivha uri u murwa wa khosi, huno u—u
ḓifara sa murwa wa khosi.”
63 Nda elekanya, “Fhedzi, uri, araliMurema a ḓa u bvaAfurika,
a tshi ḓivha uri khotsi awe vho vha vha munna wa lushaka
na u vha khosi kha lushaka lwoṱhe, zwo vha zwi tshi tea u
itani kha Mukriste o bebwaho hafhu, munna kana musadzi, uri
Khotsi ashu ndi Khosi ya Ṱaḓulu ngei Vhugalani!” Ri tea u
ḓifara sa vhanna na vhasadzi vha Vhakriste. Ri tea u ḓifara sa
vhone, u ambara vhunga vhone, u amba vhunga vhone, u tshila
vhunga vhone. Naho ri vhatsinda, naho zwo ralo ri vhana vha
Khosi. Amen.
64 Mvumbo yashu, u tshinyala hashu maḓuvhani ane ra khou
tshila khao zwino! Isiraele o ima kha misele i fanaho na u sa
vha na mikhwa. Vho vha vho hangwa milayo ya Mudzimu, “Ni
songo ita vhupongwe, nahone u songo emula mufumakadzi wa
mudzulatsini wau,” na zwiṅwe-vho. Vho vha vho hangwa iyo
milayo. Avha—avha—avha i ṱoḓi na khathihi. Huno vha—vha
ṱoḓa u—u vha sa shango ḽoṱhe, u tou fana na tshivhidzo tshi
nazwo ṋamusi.
65 Tshiṅwe tshifhinga, Isiraele, musi vha tshi thoma, u ṱoḓa u
vha na khosi khae. Samuele a vha vhudza, muporofita we a vha o
rumelwa khavho, a ri, “Naa ndo no vhuya nda ni vhudza tshiṅwe
tshithu ngaDzina ḽaMurena fhedzi zwe zwa vuledzea?”

Vha ri, “Hai, a u athu ralo.”
66 “Naa ndo no vhuya nda ni humbela zwiḽiwa zwanga na
tshelede, tshelede yaṋu, vho, u itela u tshila hanga?”
67 “Hai, a u ngo ita hezwo. A u ngo ri vhudza tshithu, Samuele,
fhedzi zwe zwa ḓa zwa vuledzea. Huno a u ngo ri humbela
tshelede, ya u tshila. Fhedzi, naho zwo ralo, ri khou ṱoḓa khosi,
zwo ḓi ralo.”
68 Mudzimu a ri kha Samuele, “Irai vha vhe nayo. A vho ngo
ṱanutshela iwe; vho ṱanutshela Nṋe.”
69 Isiraele a dzhena kha tshivhumbeo tshi fanaho zwino. A vho
ngo ṱoḓa vhaporofita vha Mudzimu na khathihi. A vho ngo vha
ṱoḓa. Huno arali muthihi a nga ḓa, huno a vha ḓisela Ipfi, nahone
a lingedza u vha humisela murahu kha Ipfi, vho vha vha tshi ḓo
Ḽi landula. Vha anzela u zwi ita, kha ayomaitele a vhuyaḓa.
70 Musi shango na tshivhidzo zwi tshi ṱangana, zwenezwo a
vha ṱoḓi tshithu tsha tshimuya. A vha ṱoḓi U RALO MURENA.
Vha ṱoḓa zwine vha ṱoḓa. Vha ṱoḓa shango, na u amba uri vha
Vhakriste; na u tshila shangoni, na u tshila na shango, na u
tshila sa shango, huno naho zwo ralo vha bvela phanḓa na u bula
havho ha uri vha Vhakriste. Ni a ḓivha, tshithu tshazwo ndi, ndi
amunezhia ya tshimuya. Ndi zwine zwa vha zwone kokotolo. A
vha ḓivhi uri vha nnyi. Vho hangwa tshine vha tea u ita.

71 Arali muthihi a ḓa ṋamusi, vhunga hezwo, a nga landulwa
u tou fana. Vha na mulandu wo vhifhaho wazwo, huno ngauralo
vha nawo ṋamusi. A vho ngo kona u ḓiṱalusa na zwithu zwa nṱha
ha mupo, na khathihi, ngauri a vha zwi ṱoḓi. Ipfi, Mafhungo-
maḓifha, a vha A ṱoḓi. Dwadze ḽa tshivhi ḽo vha ṱhupha, nahone
vha zwi funa hezwo.
72 Tshivhi tshi a takadza kha mbilu i songo shandukaho. Tshi
vhonala tshi tsha vhuḓi kha muhumbulo u songo shandukaho,
fhedzi ndi nḓila ya lufu. A hu na tshithu tsho salaho fhedzi lufu.
“Mulifho wa tshivhi ndi lufu,” huno ni tea u kaṋa mulifho. No
zwala khamuya, huno zwino ni kaṋa tshiḓumbumukwe.
73 Zwiga zwa tshimuya na u reriwa ha muruṅwa o tiwaho u bva
kha Mudzimu, a zwi ngo vhuya zwa vha nyanyula na khathihi.
Vhasadzi vho vha vha tshi nga sea phanḓa havho, huno vha ri, “A
thi tei u ya u pfa tshithu tshi ngaho itsho.” Arali izwo zwi songo
dovholola! Ndi mini izwi? Ndi amunezhia ya tshimuya, kokotolo
zwine zwa vha zwone. Vho hangwa uri Mudzimu na Ipfi Ḽawe
ndi vhathihi, nahone A nga si Ḽi shandukise.
74 Arali muporofita o vuwa kha vhupo nga ayo maḓuvha na
u ṋea tshiga tsha tshimuya, ipfi ḽa tshimuya, na u fha ipfi ḽa
Mudzimu murahu hatsho, vho vha vha tshi ḓo tou Ḽi sea fhedzi
na u Ḽi nyefula.
75 Ni a ḓivha kuambele kwa kale ku ri, “Matsilu a ḓo tshimbila
na butsu ḽihulu hune Vharuṅwa vha ofha u kanda.” Ndi zwine iyi
amunezhia ya tshimuya ya ita. Zwi ita vhathu uri vha ye fhethu
u swikela hune vha si vhe na zwipfi ngomu havho. A vha ṱoḓi
tshithu tshine tsha vha tsha tshimuya.
76 Dzhiani muṱangano wa vhukuma wa tshimuya, hune
Muya Mukhethwa u khou fhodza vhalwalaho na u ṱalukanya
ngelekanyo dza mbilu, huno ni zwi vhee vhukati ha zwivhidzo
zwoṱhe, itou vha raḽi nnḓa hafha ngomu kha u vhu vhugalatenga,
huno ni lavhelese zwine zwa ḓo itea. Nga miniti i si gathi, muthu
muṅwe na muṅwe u ḓo vha a tshi khou takuwa nahone a ṱuwa. A
vha na mushumo nazwo. A vha ṱoḓi u vha na mushumo nazwo.
Vha ḓo thetshelesa huṅwe u amba hamihumbulo.
77 Fhedzi musi zwi tshi ḓa kha Maanḓa a Yesu Kristo, na
mvuwo Yawe, na Muya Mukhethwa, a vho ṱoḓi u vha na
mushumo Nazwo, ngauri zwi a vha rovhedza. Zwi a vha fhisa
nga tshithu tshine vho vha vha tshi tea u tshi ḓivha. A hu na u
kaidzwa, hu si na zwiṅwe, zwi a takadza lwa tshifhinganyana.
Fhedzi, ndi, arali na nambatela khazwo, zwi—zwi ḓisa mitshelo
ya u shanduka. Ngauralo ri wanulusa, musi iyi amunezhia ya
tshimuya i tshi fara vhathu, zwenezwo vha a—vha kha nyimele
i si ya vhuḓi. Zwino ri wana zwi fanaho zwino. Zwino ndi
ṱoḓa u…
78 Ni tea u ṱaluswa. Huṅwe fhethu, ni tea u sumbedza.
Vhutshilo haṋu hu a sumbedza, madekwana ano, hune na

ṱaluswa hone. Ni ṱaluswa kha Kristo kana nnḓa ha Kristo. A
niho vhukati. A huna tshithu tsho raloho sa muthu o kambiwaho
o dzivhuluwaho. A huna tshiṋoni tshitswu tshi tshena. Ndi uri
no tshidziwa kana a ni ngo tshidziwa. Ni mukhethwa kana
muitazwivhi, kana muthihi kha izwo, huno na kuhumbulele
kwaṋu kwa tshimuya kha Ipfi ḽa Mudzimu ku ni ṱalusa kokotolo
hune no ima hone. Ndi zwone!
79 Ipfi ḽa Mudzimu, u khwaṱhisedzwa, ḽi tikedza uri ndovhedzo
ya Muya Mukhethwa i tou fana vhunga yo vhuya ya vha nga
Ḓuvha ḽa Pentekoste kana tshiṅwe tshifhinga. Huno Yesu Kristo
ha shandukimulovha, ṋamusi, na lini na lini. Huno kuhumbulele
kwaṋu kha Izwo ku ṱaluswa uri kana ni na amunezhia ya
tshimuya, kana hai. Ndi zwone. A hu londiwi uri kana arali ni
mudikoni, kana naho arali ni mureri, a zwi iti…Ee, vha ya i
wana, navho-vho. Ngauralo ri wanulusa, vhu a pfukela na u rwa
tshithu tshoṱhe. Zwino ri dzhiela nzhele.
80 Zwino, u vha Muamerika. U vha Muamerika, ndi tea u
ṱaluswa na lushaka lwanga. Zwino thetshelesani zwavhuḓi. U
vha Muamerika, musi ndo bebwa fhano kha iḽi shango, ndi
vha mudzulapo, nahone ndi ṱaluswa na ulu lushaka. Huno
zwoṱhe zwine lwa vha zwone, ndi zwone. Zwoṱhe zwe lwa
vha, ndi zwone. Ngauri ndi ṱaluswa sa Muamerika, zwenezwo
ndi tea u dzhia u shona haḽo hoṱhe, vhugala haḽo hoṱhe.
Tshiṅwe na tshiṅwe tshine ḽa vha tshone, ndi tshone, ngauri ndi
ṱaluswa naḽo. Amen. Ndi ṱoḓa ni tshi zwi wana. Ndi ṱaluswa sa
mudzulapo wa Amerika, zwenezwo zwoṱhe zwe ḽa vha ḽi zwone,
ndi zwone. Zwoṱhe zwine ḽa vha, ndi zwone. Ndi tea u vha
tshipiḓa tshaḽo. Ndi na…arali ndi mudzulapo wa Amerika, ndi
tshipiḓa tshaAmerika. Huno zwoṱhe zwine ḽa vha, ndi zwone.
81 A thi tei u hangwa hezwi na khathihi. Arali ndi tshi ṱoḓa u
dzula ndi mudzulapo wa Amerika wa ngoho, ndi tea u elelwa uri
ndi zwine lushaka lwanga lwa vha zwone, ngauri ndi ṱaluswa
na lushaka lwanga. U lu hangwa, kana—kana…U lwa nalwo,
kana u lu fela, kana kha u imela zwoṱhe zwine lwa imela zwone,
ndi tea u zwi imela. Zwine lushaka lwanga lwa vha, ndi zwone.
Tshine lwa imela tshone, ndi imela tshone. U vha Muamerika a
fulufhedzeaho, ndi ḓo lugela u lu fela, u lu lwela, u lu imela, u ita
tshiṅwe na tshiṅwe tshire hone. Ndi tshipiḓa tshalwo. Ni nga si
lu levhele nga nnḓa ha u levhela nṋe. Musi ni tshi amba tshiṅwe
tshithu tshi lwaho nalwo, ni amba tshi lwaho na nṋe, ngauri
ndi Muamerika. U amba tshi lwaho na inwi, sa Muamerika, na
tshine vha amba tshi lwaho na ulu lushaka, vha amba tshi lwaho
na inwi, ngauri ni tshipiḓa tshalwo. Ni songo fanywa na zwi
hangwa; musi ni tshi ralo, zwenezwo ni na amunezhia, ngoho
zwavhukuma.
82 Huno, elelwani, a ni tsha vha mudzulapo wa Amerika musi
ni si tsha vha tshipiḓa tshaḽo. Ni tea u ralo. Tshine Amerika ḽa
vha tshone, ni tea u vha na iwi-vho. Ndi tea u vha tshipiḓa tshaḽo.

Holwu ndi luskha lwanga, ndi tea u vha tshipiḓa tshalwo. Tshine
ḽa vha tshone, ndi tshone. Ni a vhona, tshe ḽa vha tshone, ndi
tshone. Hu sa londiwi tshe ḽa vha ḽi tshone, ndi kha ḓivha tshine
ḽo vha ḽi tshone.
83 U vha Muamerika, ndo kavha Plymouth Rock, naḽo, na
vhomakhulu. Ndo ḓo tea u ralo; ndi tshipiḓa tshaḽo. Ndo gada
na Paul Revere, u mu tsivhudza kha khombo dzawe. Arali ndi
mudzulapo wa Muamerika wa vhukuma, ndo kavha Plymouth
Rock. Ndo gada na Paul Revere, u mu tsivhudza kha khombo
dzawe. Naa ni a ḓivha zwine nda khou amba zwino?
84 Ndo buḓa muxwatu Delaware, na George Washington, na
maswole awe a songo ambara zwienda. Ndo vha ndi henefho,
ngauri ndi ṱaluswa na ulu lushaka. Zwe a ita ngei ndi tshipiḓa
tshanga; tshine nda ita zwino ndi tshipiḓa tshawe. Ndo ṱaluswa
na Washington, ngei Delaware.
85 Ndo ima na Stonewall Jackson, musi zwi songo ḓoweleaho
zwo vha zwi tshi lwa zwihulu nae, huno vha humbela, “Ni nga
ima hani sa tombo ḽa luvhondo, musi zwi songo ḓoweleaho zwi
tshi lwa na inwi?” Muthu muṱuku wa maṱo a buḽu o raha iḽi buse
nga butsu ḽawe, a ri, “A thi ngo dzhia maḓi a u nwa u swikela
ndi tshi livhuwa Mudzimu Muhulu khazwo.” Ndi tea u ima sa
tombo ḽa luvhundo nae. Ndo ima henefho na Stonewall Jackson.
U vha Muamerika, ndo ṱaluswa nae nahone na vhimo hawe. U
buḓa Delaware! U lwa nndwa!
86 Ndi takula fuḽaga i lemelaho. Ndo vha ndi navho musi vha
tshi imisa fuḽaga i lemelaho kha Guam. Murahu ha maswole a
zwigidi a Amerika a tshi ṋea vhutshilo hao, huno musi itsho
tshigwada tshiṱuku tshi tshi gidimela nṱha henefho huno u laṱela
fuḽaga nṱha, ndo ṱaluswa kha u kha uho u vuswa ha iyo fuḽaga;
muṅwe na muṅwe washu a vha e zwone. Vhadzulapo vhoṱhe
vha Amerika vho ṱaluswa na iyo fuḽaga yo ṋembeledzwaho kha
Guam. Musi ndo pfa uri vho vhea fuḽaga nṱha ngei, miṱodzi ya
elela fhasi kha marama anga. O vha e nṋe. O vha e inwi. Zwi
amba riṋe roṱhe, musi ro ṱaluswa henefho na heyo.
87 Zwoṱhe zwine ḽa vha zwone, ndi zwone. Hoṱhe vhugala haḽo
ndi vhugala hanga. Hoṱhe u shona haḽo ndi u shona hanga.
Arali ḽa ita zwithu zwi shonisaho, zwenezwo ndi ḓo tea u ḽi
zwondolola…u imela u sasaladzwa haḽo. Arali ḽa ṱanganedza
vhugala, ndo ṱanganedza vhugala naḽo, ngauri ndo ṱaluswa naḽo.
Zwino, u ṱaluswa,Muamerika u imela u shona hoṱhe haAmerika,
hoṱhe vhugala ha Amerika, zwoṱhe zwe ḽa vhuya ḽa vha zwone.
Zwoṱhe zwine ḽa vha zwone, kana zwine ḽa ḓo vha zwone, no
ṱaluswa naḽo.
88 Zwino, u vhaMukriste wa ngoho, ni tea u vha nga u ralo. A ri
tei u hangwa hezwo. Zwoṱhe zwe A vha zwone, ndi ṱaluswa Nae.
Ndi ṱaluswa Nae.

89 Dzhielani nzhele, huno U kha nṋe, nahone ndi Khae.
Dzhielani nzhele, zwenezwo, Vhakriste vhoṱhe vhane vha vha
Vhakriste vhukuma—Vhakriste, vho vha vhe Nae, “Musi ṋaledzi
dza matsheloni dzi tshi imbelela dzoṱhe huno vharwa vha
Mudzimu vha khana nga dakalo, hu sa athu vha na mutheo wa
shango.” Ro ṱaluswa khamivhuso yaMudzimu i sa siṋi, miṅwaha
ya miḽioni dza fumi phanḓa ha musi shango ḽi sa athu sikwa.
Ndo vha ndi murahu hangei Nae. Arali ndo wana Vhutshilo Vhu
Sa Fheli, ndo vha ndi henengei Nae. Ndo ṱaluswa Nae, “Musi
ṋaledzi dza matsheloni dzi tshi imbelela dzoṱhe na vharwa vha
Mudzimu vha tshi khana nga dakalo.”

90 Ndo vha ndi Nae musi A tshi vhidza Abraham kha vhukale
ha—ha miṅwaha ya fusumbe-ṱhanu, na mufumakadzi wawe a na
furathi-ṱhanu, na u vha vhudza uri vha ḓo vha na lushie. Ndo
vha ndi nae musi a tshi dzhia vhuimo kha A RALO MAAMBA
MURENA, “Ndi khou ya u vha na lushie.” Ndo ima nae. Vhaṅwe
Vhakriste vhoṱhe vho ima nae. Ndo vha ndi nae musi milingo
yawe i tshi ḓa. Ndo vha ndi nae musi a tshi ya nṱha ha thavha, u
ṋekedza Isaka. Ndo vha ndi naemusi thutha i tshi bvelela.

91 Ndo vha ndi na Yosefa musi o landulwa nga vhakomana
vhawe, ngauri o vha e wa tshimuya huno vhaṅwe vhoṱhe vho
vha vhe vha ṋama. Ndo vha ndi nae musi a tshi ḓivha u nyadzwa
o ḓo tea u ima na vhakomana vhawe. Zwe a vha e zwone, ndi
zwone. Zwine nda vha zwone, o vha zwone. “Ngauri ri vhathihi
kha Kristo Yesu.” Ndo vha ndi na Yosefa ngomu bakoni ḽawe,
tshalo. Ndo vha ndi nae musi a tshi ya kha tshanḓa tsha u ḽa tsha
Farao. O no ḓo tea u ṱaluswa nae.

92 Ndo vha ndi na Yakobo u vho vhusiku musi a tshi ita tsimbe
vhusiku hoṱhe na Muruṅwa. Ndo ita tsimbe, nṋe muṋe. Ndi a
ḓivha zwe a fhira khazwo. Ngauralo ndo ita tsimbe na Yakobo
tshifhinga tshithihi tshe a ita, ngauri ndimurathuwawe.

93 Ndo vha ndi na Mushe musi a tshi ya fhasi Egipita. Ndo
vha ndi na Mushe kha tshiṱaka tshi no khou duga. Arali ni
Mukriste, ni ṱaluswa na hedzo mvumbo dza Bivhilini. Ni songo
zwi hangwa! Ndo vha ndi na Mushe musi vhathu vhoṱhe vha tshi
mu ṱanutshela. Ndo vha ndi na Mushe musi a tshi buḓekanya
Lwanzhe Lutswuku. Musi a tshi imisa tshanḓa tshawe na u
tshimbila uya phanḓa, nahone Lwanzhe Lutswuku lwa vulea,
ndo ṱaluswa kha Kristo zwenezwo, huno ndo vha ndi na Mushe
nga iyo awara.

94 Tshiṅwe na tshiṅwe tshe Vhakriste vho vha vhe tshone,
tshiṅwe na tshiṅwe tshine vhatendi vho vha vhe tshone, mutendi
muṅwe na muṅwe zwino u ṱaluswa na uyo muthu muthihi.
Tshiṅwe na tshiṅwe tshine tsha vha tshone, ni tea u ṱaluswa.
Ni songo hangwa hezwo. Musi ni tshi ita, ni na amunezhia ya
tshimuya; no hangwa uri ni nnyi.

95 Zwino u ṱaluswa nae, na Mushe, musi a tshi buḓekanya
lwanzhe.
96 Ndo vha ndi na Eḽiya nga misi ya Ahaba, musi vha tshi
tea u ḓi nangela ane vha ḓo mu shumela, Mudzimu kana Baḽi.
Ro vha ri nae kha Thavha ya Kharameḽe, musi a tshi tea u ḓi
nangela, ngauri ro ṱaluswa kha Muvhili wa Mudzimu muthihi
we a ṱaluswa khae. Ngauralo arali ro ṱaluswa kha uyo Muvhili,
zwenezwo ri tea u elelwa uri ro vha ri henefho nae. Ndi zwone.
97 Zwino, ndo vha ndi na Dafita, musi a tshi landulwa nga
vharathu vhawe. Ndo vha ndi na Dafita; no vha henefho,
na inwi-vho, arali ni Mukriste. No ḓo tea u ṱaluswa kha u
landulwa hawe.
98 Ndo vha ndi na vhana vha Vhaheberu, ṋanḓoni ya mulilo,
musimu—mulilo u si nga koni u vha fhisa nga nṱhani ha Vhuhone
ha Munna wa vhuṋa.
99 Ndo vha ndi na Daniele, ngomu bakoni ḽa ndau. Ndo ṱaluswa
henefho ngomu, musi Muruṅwa wa Murena a tshi mu ṱalusa
henefho.
100 Zwa vhukuma ndo vha ndi Nae kha Khaḽivari. Ndi tea u
ṱaluswa Nae kha Khaḽivari. Ndi tea u vha henefho u swika,
he, ndi si ṱaluswe Nae kha Khaḽivari fhedzi, ndo fa Nae kha
Khaḽivari. Mukriste muṅwe na muṅwe u tea u fa Nae kha
Khaḽivari. Arali na sa fa Nae kha Khaḽivari, ni nga si vhe tshithu
Tshawe. Ndo vha ndi henefho musi A tshi fa. Ndo fa Nae. Huno
zwenezwo ndo vha ndi Nae musi A tshi vuwa u bva vhafuni.
Ndo vuwa nga matsheloni a Paseka Nae, kha mvuwo. Tshiṅwe
na tshiṅwe tshe A ita, ndo vha ndi henefho Nae; mutendi muṅwe
na muṅwe o vha o ralo.
101 Huno zwino ndo dzula Nae Mafhethu a Ḽiṱadulu kha Kristo
Yesu, na maanḓa oṱhe e a kunda hele, nga Khae. Mutendi muṅwe
na muṅwe wa Mukriste o vha dzula nga nḓila yeneyo nthihi,
ngauri ni tea u ṱaluswa.
102 Zwino ndi wana nṋe muṋe, kha aya maḓuvha a vhufhelo, na
vhunzhi ha Vhakriste vha tendaho, u ṱaluswa kha vhushumeli
Hawe. “Ha shanduki mulovha, ṋamusi, na lini na lini.” Ndi ḓi
wana, kha ḽino ḓuvha, u ṱaluswa kha vhushumeli Hawe. Naa ni a
ḓi wana inwimuṋe nga iyo nḓila, u zwi tenda, u tshimbila nazwo?
Dzhielani nzhele, mishumo Ye a ita, O ri vhatendaho vha ḓo ita
zwithihi. “Mishumo ine Nda ita ni ḓo ita-vho.” Zwenezwo ni nga
ṱaluswa Nae? Zwenezwo musi u nyadzwa hu tshi ḓa kha Ipfi, ni
nga imela u nyadzwa sa zwe A ita, ni a vhona, u ṱaluswa Nae?
Ndo ṱaluswa Nae.
103 Ndo vha ndi Nae nga Ḓuvha ḽa Pentekoste. Ndo vha ndi na
vhafunziwa nṱha ngei, u ṱaluswa navho kha ndovhedzo ya Muya
Mukhethwa.

104 Ndi a mangala arali tshivhidzo tshi si na amunezhia
zwinzhisa zwino uri a vha vhuyi vha, vhaṅwe vhavho, a vha
vhuyi vha zwi tenda uri huna tshithu vhunga Muya Mukhethwa.
Ni a vhona hune tshivhidzo tsha vha? Mulandu wo vhifhesaho
wa amunezhia! Ni a vhona, vho hangwa uri uri o vha e Yesu
Kristo murahu ngei. Vho hangwa zwe Yesu Kristo o vha e
zwone. Vho hangwa. Vho humbula uri O vha a tshi sokou vha—
u vha muiti wa mulayo, kana muporofita, kana munna wa—
wa vhuḓi. Vho hangwa uri O vha e Mudzimu. Vho hangwa uri
Ha shanduki mulovha, ṋamusi, na lini na lini. Huno tshivhidzo
tshi na mulandu wo vhifhaho wa amunezhia ya tshimuya. Vho
hangwa hezwo zwithu zwoṱhe. A vhaZwi pfesesi na khathihi.
105 Ri tea u vha na vhafunziwa kha Pentekoste, u ṱaluswa navho.
Ndo ṱaluswa na funzo ya Petro nga Ḓuvha ḽa Pentekoste, kha
Mishumo ndima ya vhu2. Ndo pfa zwe a amba. Ndi a tenda zwe
a amba. Ndo thetshelesa zwe a amba. Zwino ndo ṱaluswa na
tshithu tshithihi.
106 Ni songo wana amunezhia ya tshimuya. Ngauri, ni ḓo, ni ḓo
ḓi ṱalusa na tshiṅwe tshithu-vho. Dzulani na iḽo Ipfi!
107 Ro vha ri na Tshivhidzo musi tsho laedzwa nga Yesu Kristo,
kha Mishumo, ndima ya vhu16. “Iyani kha shango ḽoṱhe, huno u
rera Mafhungo-maḓifha kha tshivhumbwa tshiṅwe na tshiṅwe.”
Ndi ṱoḓa u ṱaluswa henefho, “Shango ḽoṱhe, kha tshivhumbwa
tshiṅwe na tshiṅwe.” “Izwo zwiga zwi ḓo vhatevhela vha no
tenda,” ni nga ṱaluswa kha izwo.
108 Zwo ralo, zwino, naa no ṱaluswa na izwo, kana no wana iṅwe
amunezhia ya tshimuya, ine no wanulusa uri a ni tendi uri izwo
zwiga zwi ḓo tevhela vhatendi? Ni a vhona, arali ni sa zwi tendi,
zwenezwo ni na amunezhia ya tshimuya, ni a vhona, no hangwa
uri Mudzimu o fulufhedzisa hezwo. U ri, “Izwo zwiga zwi ḓo
tevhela vha no tenda.” Ni songo hangwa. Ni nga si zwi hangwe
na sala ni kha ḓi vhaMukriste. Ni tea u ṱaluswa nazwo.
109 Ni tea u ṱaluswa na Yohane Mukhethwa ndima ya vhu14,
ndimana ya vhu12. “Ane a tenda kha Nṋe, mishumo ine Nda ita
u ḓo ita-vho.” Ni songo zwi hangwa. Arali na zwi ita, zwenezwo
ni na amunezhia ya tshimuya. No hangwa uri ni nnyi. No hangwa
zwine vhuṱanzi haṋu ha amba zwone.
110 Mini-ha, O ri, “Arali na dzula kha Nṋe, na Ipfi Ḽanga kha
inwi, ni ḓo humbela tshine na funa huno ni ḓo tshi itelwa”? Naa
no ṱaluswa henefho, u tenda uri uri ndi Ngoho? Mariko ya vhu11,
musi A tshi ri, “Arali na amba na iyi thavha, ‘sudzuluwani,’ huno
ni sa tima-timi ngomu mbiluni yaṋu, fhedzi na tenda uri zwe
na amba zwi ḓo vha hone, ni ḓo vha na zwe na amba.” Ni nga
ṱaluswa henefho, u tenda uri uri iyi ndi Ngoho? Arali zwi so ngo
ralo, zwenezwo ni khou vha na amunezhia ya tshimuya.
111 Huno—huno no hangwa, no xelelwa nga vhuimo ho
khwaṱhaho kha Vhukriste. Ni nga si kone u amba hune na wela

hone. Inwi ni ri, “Ndi Muthodisi. Ndi Mubaphuthisi. Ndi tshine
nda ḓivha ngazwo. Ndi Mupentekostaḽa. Ndi hetshi, tshiḽa, kana
tshiṅwe.” Fhaṱuwani! Ngauri izwo zwi nga vha zwi tshi amba uri
tsumbadzwadze dza vhulwadze dzi khou ḓi sumbedza kha inwi,
uri ni na iṅwe amunezhia ya tshimuya.
112 Inwi ni ri, “Zwo luga, Mukomana Branham, ndi—ndi tenda
itshi, nahone a—a thi konḓisi…” Zwino imani lwa miniti. Arali
Mudzimu o fulufhedzisa u ita izwi zwithu, huno a ri zwi ḓo
vha hone nga maḓuvha a vhufhelo, huno ndaela yaṋu i ḓo
ni bvisa khazwo, ndi tshiga tshavhuḓi tshine nda nga vhona
tsumbadwadze dza vhulwadze kha inwi. Ndi amunezhia ya
tshimuya. No hangwa u ḓiṱalusa na Ipfi.
113 Inwi ni ri, “A thi tendi uri vhalwadze vha a fhola.” Ni na
amunezhia ya tshimuya.
114 Inwi ni ri, “A thi tendi kha ndovhedzo yaMuyaMukhethwa.”
Amunezhia ya tshimuya!
115 Inwi ni ri, “A—a thi tendi uri Mudzimu o fulufhedzisa
u ita hezwi zwithu nga muḓuvha a vhufhelo.” Zwenezwo no
thetshelesa ndaela, kana iṅwe pfunzo, madzuloni ha Bivhili. Ni
na amunezhia ya tshimuya. A ni ḓivhi hune na wela hone. Ni
khou ḓibula, “ndi Mukriste,” na landula Ipfi. Zwi ni vhuisa
murahu kha amunezhia ya tshimuya hafhu, ni a vhona, u sa
ḓivha hune na ima hone. Ni na amunezhia ya tshimuya. A ni koni
u ḓiṱalusa na Maṅwalo.
116 Ni tea u vha na vhafunziwa. Ni tea u vha na Maṅwalo oṱhe,
ni na Tshivhidzo musi tshi tshi laedzwa. Fhedzi, zwino, musi
Tshivhidzo tsho laedzwa, “Iyani kha shango ḽoṱhe huno ni rere
Mafhungo-maḓifha; izwo zwiga zwi ḓo vha tevhela vhane vha
tenda,” uho ho vha hu u laedzwa hawe. Zwino vha na…Uho
hovha hu u laedzwa.
117 Fhedzi vho wana mulandu wo vhifhaho wa iyi amunezhia ya
tshimuya, u tou fana na Efa o wana kha…khae, u mona nga
tsimuni, ḽiṅwe ḓuvha. Zwino u fana na Israele, u shengedzwa u
nga dwadze ḽithihi, aḽedzhi u bva kha ndjo ya seminari ine ya ni
fha amunezhia ya tshimuya.Wanani iṅwe ndjo ya seminari, huno
ni ḓo wana aḽedzhi, huno zwenezwo, tshithu tsha u thoma tshine
na ḓivha, ni ḓo wana amunezhia lwo vhifhaho vhukuma. Ni nga
si tende tshithu tshiṅwe na tshiṅwe tshine Bivhili ya amba.
118 Ndi yone thaidzo ya tshivhidzo ṋamusi. Ndi yone thaidzo ri
sa koni u vha namvuseledzo ṋamusi. Ndi yone thaidzo ya vhathu
ṋamusi. Vho dzidzivhadzwa nga malasha a zwithu zwoṱhe, huno
na vhurereli hoṱhe vhune ha nga vuwa, u swikela vha sa ḓivhi
tsho lulamaho na tshi songo lulamaho. Kokotolo. Tshi nga si
elelwe Murena watsho. Tshi nga si elelwe Ipfi Ḽawe. Tshi nga
si elelwe pfulufhedziso.
119 Iyo yo vha yone thaidzo na Isirale, musu Yesu o ḓa kha vhupo.
A vho ngo kona u elelwa, u ri, “Musidzana u ḓo vha muthu wa

thovhela.” A vho ngo kona u elelwa u ri Mushe o ri, “Murena
Mudzimu wau u ḓo vusa Muporofita a ngaho Nṋe.” Vho vha na
amunezhia ya tshimuya.
120 Zwi to vha kokotolo zwine tshivhidzo tsho zwi wana ṋamusi.
U ri, “Zwi ḓo vha hone nga misi ya vhufhelo,” uri izwi zwithu
zwi ḓo vha hone, zwine ra zwi vhona zwi tshi khou bvelela,
huno tshivhidzo tsho dzula sa u fa sa fumi-mbili kha tshithoma.
Ndi mini? Amunezhia ya tshimuya. Ri ḓi vhidza Pentekoste riṋe
vhaṋe, huno ri sa koni u ṱalusa, huno ri sa koni u ḓiṱalusa
riṋe vhaṋe kha Ipfi musi Ḽi tshi reriwa kha maanḓa a mvuwo
ya Kristo; na Ene fhano vhukati hashu, u zwi ita, huno u ita
kokotolo zwe A amba uri u ḓi Zwi ita. Zwenezwo, fhaṱuwani,
sisṱeme yashu ya dinomineisheni i ri dzhenisa kha amunezhia ya
tshimuya. Ri khou shengela. A ri ḓivhi hune ra wela. Muthihi
u dzhia mabammbiri awe u bva kha itshi tshivhidzo uya kha
tshiṅwe tshivhidzo, na itshi tshivhidzo, na uvhu vhurereli na
vhuḽa vhurereli. Ni a vhona?
121 Tshine ra ṱoḓa, hafhu, ndi muṅwe Amosi a tshi ḓa vhuponi,
na A RALO MAAMBA MURENA. Naa ni ḓo mu ṱanganedza?
U nga nga nḓila ye vha ita ngayo. A vho ngo vhuya vha mu
ṱanganedza. Vha nga si mu ṱanganedze ṋamusi. O vha a nga si
kone u wana ṱhoho yawe fhethu, kanzhi, uri a funze. Zwino, ndi
zwone kokotolo, ngauri tshivhidzo tshi khou shengela nga iyi
amunezhia ya tshimuya.
122 Zwino, ndi ngani? Mudzimu o fulufhedzisa kha iyi misi ya
vhufhelo, “Musi Murwa muthu a tshi ḓo dzumbululwa,” uya nga
Luka, ndima ya vhu17, “kha tshiga tshe tsha vha tshi tshi khou
itea Sodoma, tshi ḓo itea hafhu.” Huno vhathu vha a vhona zwi
tshi itea, huno vhaṅwe vhavho a vha vhuyi vha zwi tenda. Vha
humbula uri ndi u vhalamuhumbulo. Vha humbula uri ndi muya
wa diabolo. Ndi mini? Vha khou shengela nga amunezhia ya
tshimuya. Ndi zwone kokotolo. Vha nga si pfeseseMurena. “Yesu
Kristo ha shanduki mulovha, ṋamusi, na lini na lini.” Zwe A vha
e zwone, U zwone zwino.
123 Fhedzi, ho bvelela mini, tou vha vha sa tsha kona u ḓi ṱalusa
na khathihi na Ipfi. Ndi ngani? Tsho, a tshi ḓivhi uri tshi ngavha
tshi nnḓu ya vhueḓelo kana tshi ngavha tshi tshivhidzo. A tshi
ṱoḓi u vhidzwa nnḓu ya vhueḓelo, nahone tshi nga si vhidzwe
tshivhidzo; ngauri, u vhidzwa tshivhidzo, zwi ḓo mu ṱalusa na
Kristo. Izwo zwi tshi ṋea amunezhia ya tshimuya. Huno a tshi
ṱoḓi u vhidzwa u nnḓu ya vhueḓelo. Ngauralo a si tshivhidzo
tsha Pentekostaḽa, tshivhidzo tsha Methodisi, tshivhidzo tsha
Baphuthisi; ndi nnḓu ya vhueḓelo ya Penekostaḽa, nnḓu ya
vhueḓelo ya Methodisi, na nnḓu ya vhueḓelo ya Baphuthisi,
ngauri a tshi ngo ṱaluswa na Ipfi. Huno musi Ipfi ḽo vhonadzwa,
vha ḓi dzula vha sa Ḽi tendi. Ndi vhulwadze, amunezhia ya
tshimuya. U sa ḓiṱalusa vhone vhaṋe; a vha ḓivhi hune vha wela.
Ndi zwone.

124 Zwi tou fana kokotolo na u ennda tshiṅwe tshithu. Vhunga
ndo no amba lunzhi, “Ndo dzulela u elekanya uri tshithu tshi sap
fi nga nga maanḓa tshe nda vhuya nda tshi vhona ndi meila.” Ni
a vhona, yo enndiwa. Ni a vhona, mme a yo ndi bere ya tsadzi,
khotsi a yo ndi donngi, huno a i ḓivhi hune ya wela. Huno tshithu
tsha u thoma tshine na ḓivha, ni ḓo, ni—ni nga i ennda nahone
na wana donngi, huno zwenezwo…kana u wana meila, fhedzi
meila i nga si ḓi ennde yone iṋe murahu hafhu. Ni a vhona, a i
ḓivhi. Ni nga si i funze tshithu. I na ṱhoho yo o maho. Ni nga
si i vhudze tshiṅwe tshithu…Ni nga dzi vhea nḓevhe khulu
ndapfu. Huno i ḓo ima u swikela ḓuvha ḽi lapfusa ḽa vhutshilo
hayo, phanḓa ha musi i tshi fa, u ni raha. Ndi zwezwo. I anzela
u lindela tshiṅwe tshithu tsha u tshiṱhukhula kha inwi, arali ya
nga kona.
125 Huno zwi vhea nṋe kha muhumbulo wa vhane vha vhidzwa
Vhakriste vho enndiwaho. Vho ennda tshivhidzo u swikela vha
tshi wana vhulwadze ha amunezhia ya tshimuya. Vha nga si
bveledze tshiṅwe tshithu hafhu.
126 Vha amba nga ha u ennda luṋonya. U ennda luṋonya a
si tshithu. Ndi tshithu tsho vhifhesaho tshine na nga vhea
ngomu mulomoni waṋu, tshiṅwe na tshiṅwe tsho enndiwaho.
Ndi yone mbuno yaṋu ya u dzhia hezwi zwimela, na zwithu
zwo enndiwaho, na u zwi fafadzela na u zwi onga na u zwi
ṱhogomela. Ndi ngani? Ngauri a zwi koni u pandela zwitzhili nga
zwone zwiṋe.
127 Fhedzi dza vhukuma, bere dzi re na vhabebi, ni nga si vheye
mushonga wa u kunakisa khayo. I na Maanḓa kha yone iṋe, u
thivhela zwitzhili khayo. Ndi zwone zwine zwa dzhia u thivhela
zwitzhili zwa u sa tenda kha muthu wa Muya wa vhungoho
vhukuma.
128 Dzhiani meila ya kale, huno ni ya u amba nayo, ni ri, “U ri,
muṱhannga, ndi ṱoḓa u tshi ita hetshi, tshiḽa.”
129 I ḓo dzula henefho, “Haw! Haw! Haw!” Idzo nḓevhe khulu
dzi tshi shuma nṱha na fhasi. Ndo no vhona Vhakriste vha—
vhanzhi sa hezwo, vha no sokou vhidzwa.
130 Inwi ni ri, “YesuKristo a sa shandukimulovha, na lini na lini.
Izwi zwiga zwi ḓo tevhela avho vha no tenda.”
131 “Huh?Ndi tenda urimaḓuvha amaḓembe o fhira. Huh?Huh?
Huh?” Ni a vhona, ha ḓivhi tshine a tenda. Ha ḓivhi tshithu.
Ha ḓivhi hune a bva hone; ha ḓivhi hune a khou ya. Yo wana
amunezhia ya bere. A i ḓivhi hune ya bva hone, nahone i nga si
bvele phanḓa.
132 Fhedzi ndi funa bere ya vhabebi vhukuma. Yawe, i na
vhuthu. Ni nga amba nayo. I a ḓivha uri khotsi ayo ndi nnyi,
ndi nnyi mme ayo, ndi nnyi makhulu wa munna na makhulu
wa musadzi. Ina mutevhe wa bammbiri dza u sumbedza hune
ya bva hone.

133 Huno ndi funa mutevhe wa Vhakriste, une wa nga tshimbila
nḓilani yoṱhe murahu kha Ipfi ḽa Mudzimu, kha ḓuvha ḽa
Pentekoste, na u ḓiṱalusa vhone vhaṋe henefho na vhakhethwa,
hune Maanḓa a Muya Mukhethwa wa ḓa khavho. Ndi mutevhe
waVhakriste. U ḓivha hune a bva hone. Ha ṱaluswi naMethodisi,
Baphuthisi, kana tshiṅwe tshithu-vho. O ṱaluswa kha Ipfi ḽa
Mudzimu. U a ḓivha kokotolo hune o ima hone. Malofha a
vhuhosini ha Khotsi awe a ela nga khae; Malofha a Yesu Kristo.
U ḓivha zwine A ita! U tenda Ipfi ḽoṱhe. Mudzimu u shuma nga
khae na u zwi khwaṱhisedza nga zwiga zwe A fulufhedzisa u
tevhela. Ha ngo wana amunezhia ya tshimuya. U vha na ndemu
ya vhuḓi vhukuma. Ndi funa hezwo.
134 Fhedzi tshivhidzo ṋamusi tshi namulanduwo vhifhesahowa
amunezhia ya tshimuya. A tshi ḓivhi hune tsha wela hone. Tsho
hangwa zwoṱhe nga Haḽo, u hangwa zwoṱhe izwo zwithu zwine
zwa tshi ita Tshivhidzo.
135 Tshine tsha ri ita uri ri pfume sa zwine ra vha zwone? Tsho
wana fhethu ha Laodikea hafhu, murahu kha fhethu ha u pfuma
u fana na Isiraele o vha henefho. Musi tsho vha tshi tshi shayi
nahone tshi tshi fulufhela Mudzimu kha zwithu zwoṱhe zwine
tsha ḓo ita, tshiṅwe na tshiṅwe tshine tsha vha natsho, tsho
fulufhela Mudzimu; zwenezwo Mudzimu o vha a natsho, nahone
tsho vha tshi tsha muya, tsha bvela phanḓa. Fhedzi musi tshi
tshi thoma u pfuma, hafha ndi zwo iteaho: dziḓorobo dzavho dzo
fhaṱiwa, na vhasadzi vhavho vha thoma u sa vha na mikhwa,
vhanna vhavho vha zwi tendela, vhareri vhavho vha litshedza
ngole, nahone vha sasaladza vhaporofita. Huno ndi lushaka lwa
nyimele ye vha dzhena khayo. Ndi mini tsho itisaho izwo, u
hangwa hune idzo dziphaṱhutshedzo dza bva hone.
136 Huno inwi Methodisi, na inwi Baphuthisi, na inwi
Phuresibetheriene! Inwi Methodisi ni nga elelwa John Wesley.
Inwi Baphuthisi! Na John Smith a lilela mafhungo a vhathu u
swikela mufumakadzi a tshi mu ranga phanḓa kha ṱafula, maṱo
awe o kukumuwa o vala, u bva kha u lila na rabela vhusiku
hoṱhe. Thaidzo ndi mini?
137 JohnWesley o ri tshithihi tsha zwithu zwihulu…Ndi a tenda
uri ndi muthihi wa kale wa vhokhotsi a Methodisi o ri, “U
shoniswa nga vhananyana vha tshivhidzo tshaMethodisi, ho vha
hu tshi khou thoma u vha ha shango nga maanḓa, vho vha vha
tshi khou ambara dzirinngi kha minwe yavho.” A nga ri mini
zwino, vha na zwipfufhi?
138 Ho iteani? Amunezhia ya tshimuya. Kokotolo yo to ralo, u
hangwa hune na bva hone. Ni na izwo zwithu zwoṱhe ngauri
Mudzimu ndi muṋei, zwa vhuḓisa zwe a ita kha inwi.
139 Naa ni humbula uri itshi ndi tshithu tshisili? Zwo
tou kokotolo na Muya wa Yesu Kristo, zwiporofito. Kha
Nzumbululo, ndima ya vhu3, yo ri, “Ngauri iwe u ri, ‘Ndo pfuma,



AMUNEZHIA YA TSHIMUYA 21

a thi ṱoḓi tshithu,’ huno a u ḓivhi uri u mushai, u bofu, u a
bilufhadza, u a ṱungufhadza, u fhedzi, nahone a u zwi ḓivhi.”
Ni a vhona, a u zwi ḓivhi! Ndi mini? Amunezhia ya tshimuya. A
vha zwi ḓivhi.
140 Zwivhidzo zwi na—na tshelede zwino. A hut she na
tshivhidzo, nga maanḓa, ngomu shangoni, dinomineisheni,
fhedzi tshine tsha eḓana dzimiḽioni dzo andiswa nga dzimiḽioni
dza dzi doḽara. U fhaṱa dzimiḽioni na dzimiḽioni ya dzidoḽa kha
zwifhaṱo na zwithu, na u rera u Vhuya ha Murena hu tshanḓani.
‘“U pfuma,’ na u ri, ‘A thi ṱoḓi tshithu.’” Vhareri vho funzeesaho
vha khwiṋe vhe vha vhuya vha vha navho, u ḓivha zwinzhi
nga theoḽodzhi u fhira vhe vha vhuya vha zwi ḓivha. Huno
vha na zwifhaṱo zwihulusa, mafhethu a khwiṋesa o nangiwaho
kha ḓorobo. Vha na nḓila kha tshiṅwe na tshiṅwe tshine vha
ṱoḓa u ita. Huno zwenezwo vho ita mini? U wana amunezhia ya
tshimuya na u hangwa uri o vha eMudzimuwe a vha itela zwone,
u tou fana na Isiraele.
141 Huno Bivhili yo porofita, Yesu Kristo o rumela muruṅwa
Wawe kha Yohane huno a ri, tshivhidzo tsha tshikhathi tsha
u fhedza tshi ḓovha na iyi amunezhia ya tshimuya. Vha
a “bilufhadza,” elelwani. Vha humbula uri ndi vhahulwane.
Vha humbula uri tshi na tshiṅwe tshithu. Fhedzi U ri “u a
ṱungufhdza, bilufhadza, u mushai, u bofu, u fhedzi, huno a u zwi
ḓivhi.” Huno a huna nḓila ya u vha vhudza zwone.
142 Zwino, arali muthu o vha e nnḓa afha tshiṱaraṱani, a
tshi shonisa, kana musadzi, a fhedzi, tshiṱaraṱani, a bofu, tshi
nga vha tshivhumbeo tshi pfisaho vhuṱungu u vha kha itsho
tshivhumbeo. Fhedzi zwenezwo arali vho vha kha muhumbulo
wavho wo lulamaho, u ḓivha uri o vha a nnyi, uri vho vha vhe
vhathu, huno vha tea u ambara zwiambaro; zwo ralo, ni ya
nnḓa henefho; vha—vha vhathu, u tea u ṱaluswa na murafho wa
vhathu; na nnḓa ngei, “bilufhadza, ṱungufhadza, bofu, na u vha
fhedzi.” Huno ni ya khae, na ri, “Mukomana, u fhedzi.”
143 “Zwino, hafha! Ndi Dokotela Mukene-na-mukene!
Lavhelesani na mathada aṋu. Ndi a ni vhudza, ndi wela
kha Tshikene-na-tshikene! Ni songo dzhena zwanga, inwi
muvhumbuluwi mukhethwa, a ni mmbudzi tshithu!” [A hu
na tshithu kha theiphi—Mudz.]
144 U vha vhudza, “Zwo khakhea muthu a tshi ita hezwi, na
vhathu vha tshi ita zwithu zwine vha khou ita.”
145 Huno vha ḓo ita uri ni ḓivhe urimureri wavho o ṱanḓavhuwa-
muhumbuloni. Ni a vhona? Ndi mini izwi? Ndi, vho hangwa
milayo ya Murena Yesu. Zwenezwo irini A ḓe fhasi nahone u ita
zwiga na vhuṱolo zwe A ri U ḓo ita, a vha ṱoḓi u zwi tenda. Ndi
amunezhia ya tshimuya. Ni a vhona, vho hangwa! Nahone vha
fhedzi, nahone a vha zwi ḓivhi, a vha zwi limuwi.

146 Vha humbula, “Ngauri ndi tou wela kha tshivhidzo, ndi
zwezwo fhedzi zwa ndeme.” Yawe, mukomana, izwo a zwi
ambi zwinzhi kha Mudzimu u fhira u vha Mason kana tshiṅwe
tshithu-vho, iṅwe nnḓu ya vhuawelo. U wela kha tshivhidzo,
izwo a zwi ambi tshithu khaMudzimu.
147 Ni tea u vha vharwa na vhananyana vha Mudzimu. Ni tea
u bebwa nga Mudzimu, huno Mudzimu ndi Ipfi. Musi ndi tshi
vha tshipiḓa tsha khotsi anga, ndi vha zwoṱhe zwa khotsi anga.
Musi ni tshi vha tshipiḓa tsha Mudzimu, ni vha Mudzimu, nga
vhuḓalo. Ipfi Ḽawe ḽoṱhe, ni tende Ḽoṱhe.

Amunezhia ya tshimuya!
148 Mini-ha arali ni sa ḓivhi dzina ḽaṋu zwe ḽa vha ḽi zwone?
Huno arali no ralo, ni tshi bva muṱani wa vhuḓi, une ndi a
fulufhela uri no ralo, arali ni tshi bva muṱani wa vhuḓi wa
vhathu, huno mini-ha arali no hangwa dzina ḽa muṱa, huno na
ya nnḓa hafha, u tshila nga nḓila i shonisaho? Vha ri, “Dzina
ḽaṋu a si Jones,” kana tshine ḽa vha tshone. “Zwo ralo, a thi ḓivhi
uri ndo vha ndi nnyi.” Ni a vhona? Zwo luga, ni a vhona, ndi
tshithu tsho vhifhesaho u vha khatsho, nyimele yo vhifhesaho u
dzhena khayo.
149 Zwo ralo, ndi hune tshivhidzo tsha vha hone. Tshi tea u vha
tshi imelelaho Yesu Kristo. Fhedzi tsho hangwa hezwo, ngauri
tshowana, u ṱhavhiwa khazwo, dzindaela na dinomineisheni, uri
vho ṱanganedza izwomadzuloni ha Ipfi. “Huno vha fhedzi, bofu,
ṱungufhadza, nahone vha sa zwi ḓivhi,” nahone a huna nḓila ya
u vha vhudza zwone.
150 Zwi nga itea nda si tshavha Birmingham hafhu, fhedzi itshi
tshifhinga vha khou ya u zwipfa. Ni a vhona? Ni a vhona? Ndi
zwone. Ndi tou…A thina vhuḓifhinduleli ha tshiṅwe tshithu
fhedzi u zwala Mbeu. Mudzimu o I livhisa kha mavu hune Ya
tea u ya.
151 U hangwa, ee, vho hangwa Ipfi ḽa pfulufhedziso. Vho
hangwa. Isiraele o vha a kha ulwo lushaka lwa nyimelemusi Yesu
a tshi ḓa. Lwo vha lwo hangwa. Vho lavhelesa, yawe, vha ri vha a
tenda uri hunaMesia a no khou ḓa. Fhedzi musi Mesia o ḓa huno
a ḓiṱalusa Ene muṋe nga Ipfi, vho vha vha na masialala manzhi
u swikela vha tshi ita Ipfi ḽaMudzimu ḽi si na tshanduko.
152 Huno Yesu o fulufhedzisa, phanḓa ha tshifhinga tsha
vhufhelo, “Vhunga zwo vha zwo ralo Sodoma, ngauralo zwi
ḓo ralo.” Huno zwi ḓoṱaluswa, huno vhathu vha kha sialala
nga maanḓa u swikela vha tshi ita pfulufhedziso ya Mudzimu
i si na tshanduko, nga sialala yavho. Amunezhia ya tshimuya!
Amunezhia ya tshimuya i kokotolo zwine ya vha zwone. Ni a
vhona, vho hangwa hezwi zwithu.
153 “Yawee, Ndi wela kha itshi. Ndo—ndo ita tshino. Ndo tshina
Muyani. Ndo ita tshino.” Zwo ralo, nṋe, nṋe, a zwi na mushumo
nazwo, na khathihi.

154 Ni nga vha hani Mukriste huno na hana Ipfi? Ni nga si zwi
ite. Mudzimu ndi Ipfi. Arali Ipfi ḽi kha inwi, inwi na Ipfi ni a
fana. Zwoṱhe zwine Ipfi ḽa vha zwone, ni zwone. Amen. Arali ndi
khou tshila kha uno murafho, tshe itshi tshipiḓa tsha Ipfi tsho
fulufhedziswaho kha uno murafho, ndi tea u vha hezwo. Arali
ndi tshi khou ya u vha Mukriste, ndi tea u ṱaluswa na zwoṱhe
zwe Bivhili ya rera na u zwi imela.
155 Heḽeḽuya! Ni khou ya u mmbidza muvhumbuluwi
mukhethwa, nga iṅwe ndila, nahone ndi ḓi pfa ndi wa vhurereli
zwino. Ee, muṋe wanga.
156 Ndi tea u ṱaluswa na zwithu zwoṱhe zwine Bivhili ya vhila.
Nahone I ṋea dzimbilo dzayo, huno, arali ndi songo rwiwa
nga amunezhi ya tshimuya ya ḓuvha ḽa musala-uno, ndi ḓo
vha nahone u ṱaluswa Naḽo. Arali Nda Ḽi lundula, zwenezwo
ndi na amunezhia ya tshimuya; tshiṅwe tshithu tsho itea, ndo
ṱanganedza ndaela kana pfunzo, kana tshiṅwe tshivhidzo kana
tshigwada tsha vhathu. “Ndi nga si zwi ite,” musi Ipfi ḽi tshi ḓa
ḽa ḓiṱalusa Ḽone ḽiṋe.
157 Ndi ngazwo Yesu a songo limuwiwa. “Yawe,” vha ri, “zwo
luga, uyu munna ndi mukhethwa, na tshifhe washu mukhethwa,
mukhethwa washu uno.”
158 Huno Yesu a ri, “Inwi ni vha khotsi aṋu, diabolo, namishumo
yawe ni ḓo i ita.”
159 Naa ni tshi zwi ḓivha uri Kaini o ṋekedza tshidzimu
tshavhuḓi, nae-vho? O vha e na vhungoho, a fhaṱa aḽiṱare, a
gwadama na u losha, na u ṋekedza tshidzimu, na u rabela kha
Mudzimu. Huno arali, Mudzimu, ndi zwoṱhe zwine Mudzimu
a ṱoḓa, uri inwi ni wele kha tshivhidzo na u vha na aḽeṱare,
na u badela tshafumi tshaṋu na u ya tshivhidzoni, na u tshila
vhutshilo ha vhuḓi; arali zwi zwoṱhe zwine A ṱoḓa, O vha a songo
luga nga u hwelela Kaini, ngauri o ita tshithihi tshi fanaho. Ee,
muṋe wanga. Zwo tou kokotolo.
160 Fhedzi vhurereli zwi amba “u fukedza,” nahone ni nga si
fukedzwe nga mishumo yaṋu ya vhuḓi. Huna tshithu tshithihi
fhedzi tshine Mudzimu a ḓo ṱanganedza, huno ndi Malofha a
Yesu Kristo. Ndi hone u fukedza fhedzi. Nnḓa ha Izwo, arali
na ri, “Vhulungani ndaela,” amunezhia ya tshimuya! Ndi zwe
zwa itea.
161 Zwino dzhielani nzhele, vho hangwa Ipfi ḽavho. Vho hangwa
Bivhili yavho. Vho hangwa pfulufhedziso. Vha lingedza u tshila
kha tshedza tsha zwe Metodisi ya vha i zwone, zwe Baphuthisi
ya vha i zwone, zwe muṅwe muthu-vho a vha e zwone. Hafha hu
na pfulufhedziso ya ḓuvha, na Mudzimu a tshi I amba nga kha
Ipfi Ḽawe, na u khwaṱhisedza hafhu na u tikedza uri Zwo ralo,
nahone vha ḓi dzula vha sa Ḽi tendi. Amunezhia ya tshimuya!
Izwo ndi zwone kokotolo. Yo fhelelaho, amunezhia yo fhelelaho,
u sa Ḽi tenda vhukuma na khathihi.

162 Swole ḽa Mufura. Ndo vhudzwa nganea ṱhukhu; phanḓa ha
musi ri tshi vala. A thi ngo zwi vhona uri ḽo no kovhela ngaurali,
huno ndi na masiaṱari a fumi a notsi dzo salaho; ḓo dzi wana
tshiṅwe tshifhinga. Dzhielani nzhele, swole ḽa Mufura. Vha na
tshigwada tsha maswole ngomu u bva kha mmbi, nahone vho
vha vha na iyi amunezhia. I bva kha u tshuwa, nndwani. Huno
vho vha vha na mbekanya mushumo, huno vha—vha vhidzwa na
vhathu vhe vha vha vhe na vhafunwa vhavho vho xelaho huno
u vhona arali vha tshi nga ṱalusa a vho vhaṱhannga. Hu si na
fulufhelo khavho, khaṅwe muthihi kana vhavhili, u bva khayo,
o i wana. Huno zwenezwo vha dzhia vhaṅwe vhoṱhe, vho vha
tshi khou ya u vha vhea ngomu kha sibadela tsha vhalwadze vha
muhumbulo, hune vha tea u dzula vhutshilo havho hoṱhe.

163 Vho vha vha tshi ya nṱha tshikwarani, u kokodza tshidimela;
huno vha ima kha tshiṱitshi, vha tendela vhaṱhannga vha bvela
nnḓa vha onyolosa milenzhe yavho. Huno vhalindi vha bvela
nnḓa tshikwarani, u vha lavhelesa, ngauri vha na amunezhia,
mulandu, vho—vho ḓo tea u vha lavhelesa.

164 Ngauralo vha lavhelesa muthu muthihi muṱuku henefho, a
bvela nnḓa huno a thoma u lavhelesa u mona kha iḽo thannge ḽa
maḓi, a lavhelesa hoṱhe umona hoṱhe kha tshikwara. A sikiṱedza
tshifhaṱuwo tshawe, huno a vhala. Huno a lavhelesa u mona
hafhu, huno a vhona iḽo thannge ḽa maḓi. A lavhelesa hoṱhe u
mona kha tshiṱitshi, huno a thoma u tshimbila. Nnḓani ha uri
mulindi a mu imise, a mu tevhela.

165 A ya nṱha kha tshikwara, fhasi kha ṋdila ṱhukhu, u
rembulutshela kha tsha uḽa huno a ya nṱha kha tshiṅwe
tshikwara, huno a ḓa kha tshiphuga ṱhalu tsha nnḓu yamatanda.
A lavhelesa. U ḓa u bva nṱha kha tshitupu, mukalaha na
tshitanda tshanḓani tshawe, u bvela nnḓa na kudza zwanḓa
zwawe u mona nae. A ri, “Murwa wanga, ndo ḓivha uri u ḓo
vhuya. Vho mmbudza uri wo fa, fhedzi ndo zwi ḓivha uri u ḓo
vhuya.” Huno muṱhannga a vhuya kha ene muṋe. Amunezhia
yawe ya mu ṱutshela. O kona u ṱalusa uri o vha e nnyi. O ḓivha
uri vho vha vha khotsi awe.

166 Yawee, swole ḽa Tshifhambano, ḽo akhamadzwaho nga u
pfumbudzwa hunzhi, u akhamala hunzhi ha dinomineisheni na
ndaela, na zwithu zwa shango, mulandu ni sa dzhii ḽiga na bva
lwa miniti isi gathi na ya u lavhelesa u mona kha Bivhili? U
tshimbila nga u ongolowa umona, huno ni ḓo ḓi wana inwi muṋe
no ṱaluswa fhano kha Ipfi, sa mutendi, ḽiṅwe ḽa haya maḓuvha.
Ni nga vha ni sa Mu ḓivhi. Ni nga ḓi ḓa kha inwi muṋe, vhunga
murwa o ṱutshelaho hayani hawe, huno na ḓi wana inwi muṋe.
Ni ngawana ṱhaluso yaṋu inwimuṋe kha Ipfi ḽaMudzimu.

167 Muṅwe muthu o ri, ḽiṅwe ḓuvha, zwi si zwa kale, a ri,
“Fhedzi, Mukomana Branham, lavhelesani kha riṋe vhathu vha

Pentekostaḽa, tshivhidzo tshavhuḓi hani tshine ra vha natsho.
Mulandu, ri, ri na vhashumeli vho pfumbudzwaho.”
168 Thetshelesani, musi munna a tshi mala mufumakadzi, ha
fulufheli kha lunako lwawe. Hai. U fulufhela kha u fulufhedzea
ha muano wawe, ipfi ḽawe. Ha fulufheli kha lunako lwawe. U
fulufhela kha fulufhedzea hawe.
169 Huno ndi yone nḓila musi ni tshi malwa nga Mudzimu,
a ni fulufheli kha tshiṅwe tshivhidzo tshihulu tshine na nga
fhaṱa, fhedzi kha pfulufhedziso ye Yesu Kristo a ita, u ri, “A
thi shanduki mulovha, ṋamusi, na lini na lini.” Ni a tenda izwo?
[Tshivhidzo tshi ri, “Amen.”—Mudz.]

Khari kotamise zwifhaṱuwo zwashu lwa tshifhinga-nyana.
170 Ndi a mangala, madekwana ano, ngomu tshifhaṱoni hafha
hune vhathu vho dzula, hune ha vha na vhanna na vhasadzi vha
Vhutshilo Vhu Sa Fheli, vhathu vho vhoxwaho nga Vhutshilo
Vhu Sa Fheli, huno ni a ḓivha uri ḽiṅwe ḓuvha kana ḽiṅwe ni
ḓo tea u ṱangana na Mudzimu. Huno ndi a mangala arali no
vha na mu muṱuku wa amunezhia, huno ni ḓo…No ṱaluswa
na tshithu tsho khakheaho, huno ni ḓo—ni ḓo takalela u nga
ni a mona mona, madekwana ano, na wanulusa arali ni sa ḓo
ṱaluswa kha Kristo Yesu? Ni nga imisela tshanḓa tshaṋu nṱha, na
ri, “Nthabeleleni, Mukomana Branham, ndi—ndi ṱoḓa u ṱaluswa
sa Mukriste wa vhukuma, mutendi wa vhukuma.” Mudzimu a
ni fhaṱutshedze. Mudzimu a ni fhaṱutshedze. Ni fhaṱutshedze!
Yawee, ee, umona hoṱhe.MurenaMudzimu a ni fhaṱutshedze.
171 Muṅwe muthu nṱha kha baḽikhoni, inwi ni ri, “Mukomana,
ndi a tenda vhukuma uri ndi Ngoho. Ndi a tenda, sa Mukriste, a
ri Vhakriste vhunga vha tshi anzela u vhamiṅwaha yo fhiraho.”
172 Mini-ha nga ha vhathu vha Pentekostaḽa, musi vho-mme na
vho-khotsi aṋu vha tshi anzela u ima tshiṱaraṱani nnḓa hangei,
huno vha lidza ngoma ya kale. Huno mme aṋu, nga nḓila ye
vha vha vha tshi…vho tea u neta, na gobagoba na inwi vhana
vhaṱuku. Tshiṅwe tshifhinga no ṱuwa ni si na zwiambaro, na
tshiṅwe na tshiṅwe, fhedzi baba na mma vho fulufhedzea kha
Ndima, u farelela kha Kristo.
173 Lavhelesani zwine vhoinwi vhathu vha Pentekostaḽa no ita.
Miṅwaha ya fuṱhanu yo fhiraho, ni bva kha dzangano. Ndi tshi
ni itasaho Pentekoste, no ḓi fhandekanya inwi vhaṋe u bva
kha vha sa tendi. “Huno vhunga nguluvhe kha matope ayo,
na mmbwa kha maṱanza ayo,” no humela murahu huno na ita
zwifanaho, na ita lushaka lu fanaho lwa vhukhakhi lune na khou
bva khalwo. Thaidzo ndi nini? Amunezhia ya tshimuya yo dzhena
vhukati ha vhavhu. Ni na dzindaela dzaṋu na mabammbiri a
dinomineisheni yaṋu zwino, huno ni nṱha na vhoṱhe, ni ṱoḓa u
vha na vhoṱhe. No tendela vhasadzi vhaṋu u ṱunya mavhudzi, u
ambara pennde. Inwi, ni vha tendela u ita hezwo zwithu zwoṱhe,

u tendela hezwi zwithu zwoṱhe ngomu—ngomu zwivhidzoni. Ndi
mini? Amunezhia ya tshimuya.
174 Zwenezwo, tshithu tsha u thoma tshine na ḓivha, musi
Mudzimu a tshi thoma u dala vhukati ha vhathu, zwenezwo hu
iteani? Ni nga si zwi ṱanganedze. Ni a vhona, no vha ni tshi khou
lwala nga maanḓa nga iyo amunezhia, ni a vhona, tshithu fhedzi
tshe na vhuya na pfa. A nu humbuli uri ni tea u dzhia ḽiga ḽa u
bva kha iyo ndaela lwa miniti i si gathi na dzhia Bivhili, huno
u vhona tshine Mukriste a tea u ṱaluswa vhunga? “Hezwi zwiga
zwi ḓo vha tevhela avho vha no tenda!”
175 Mishumo, Petro u ri, “Shandukani, muṅwe na muṅwe waṋu,
huno ni lovhedzwe nga Dzina ḽa Yesu Kristo u itela u hangwelwa
zwivhi, huno ni ḓo ṱanganedza tshifhiwa tshaMuyaMukhethwa;
ngauri pfulufhedziso i kha inwi, na vhana vhaṋu, na avho vha
re kule, na avho vhanzhi vhane Murena Mudzimu washu a ḓo
vha vhidza.” Arali vha ni vhudza Uri a zwi ngo ralo, zwenezwo
mufunzi waṋu vha na mulandu wo vhifhaho wa amunezhia ya
tshimuya. A nga si ḓiwane a tshi ḓiṱalusa na itsho Tshivhidzo; hu
si dzangano; Tshivhidzo, Muvhili muthihi waKristo.
176 Zwino Muya Mukhethwa u fhano. U fhano u ita kokotolo
zwe A fulufhedzisa u ita. Zwino musi ni fhano na ṱhoho dzaṋu
dzo kotama, ni khou bvela phanḓa na u rabela. Irini Muya
Mukhethwa u ambe, Wone uṋe. Huno ni vhone arali izwi…
Muṅwe na muṅwe u ḓivha iyo, pfulufhedziso, zwine ya vha
zwone kha ḽino ḓuvha. Zwino inwi are kha ṱhoḓea, madekwana
ano, inwi, vhunzhi haṋu no imisa zwanḓa zwaṋu. Phanḓa ha
musi ni tshi ita hezwo…
177 Ndi a mangala, musi ri fhano na u rabelela vhukuma
vhalwalaho, ndi a mangala arali ni tshi nga ṱutshela kule u bva
kha uho u sa tenda, iyo dinomineisheni, iyo ndaela ine ya ni
vhudza uri izwi zwithu a zwo ngo ralo, iyo nthihi ine ya ḓo ni
vhudza uri ndi Zwa diabolo. Musi vha tshi ita izwo, “Vha nga si
hangwelwe, kha ḽino shango kana shango ḽiḓaho.” Mini-ha arali
Iyi i Ngoho? Edzounu humbula, mini-ha arali I yone, zwenezwo
inwi ni gai? Ni a vhona, a ni tei u zwi amba; itanu zwi tenda
mbiluni ngomu yaṋu. Huno hu na vhathu fhano vhane vha tenda
hezwo. Ndo dzula hafha, vhusiku vhuvhili ho fhiraho, u neta
fhasi ha tshiṅwe tshithu, u tou, nṋe-nṋe, u fara na u rwa lulimi
lwanga, u lu thivhela kha u zwi bula.
178 Huno elelwani, khonani, zwi vhukati haṋu na Mudzimu.
Mini-ha arali zwo khakhea, huno ni humbula izwo? Ni a ḓivha
zwi no iteaho, a ni nga ḓo zwi hangwelwa. Amunezhia ya
tshimuya, ni ḓo ya kha lufu lwaṋu Lwa U Ya Nga Hu Sa Fheli, u
sa tenda. “Uyo a sa tendi o dzula o hwelelwa!”
179 Zwino rabelelani vhulwadze haṋu, ni ri, “Murena Yesu, Wo
fhulufhedzisa. Ndo…”

Hu nga ḓi vha vhaṅwe vha vhatsinda fhano, vha sa athu
vhuya vha vha fhano murahu.
180 Yesu o fulufhedzisa, “Vhunga zwo ralo,” ndi ḓo dzhia luṅwe
Luṅwalo, “nga misi ya Ḽoto,” musi Mudzimu o ḓi vhonadza
kha muvhili wa ṋama; huno vhathu, Abraham, tshigwada tsho
nangiwaho, tshigwada tsho vhidzwelwaho nnḓa. Na dzina ḽa
Abram ḽa shandukiselwa kha Abraham, zwenezwo a vhona Ipfi
ḽi tshi vha ṋama, huno Ḽa ṱalukanya ngelekanyo dze dza vha dzi
mbiluni ya Sarah.
181 Huno musi Mbeu ya Vhuhosi ya Abraham yo ḓa, ndi tshe A
ita, nahone vha Mu vhidza “diabolo.”
182 O ri, “Zwino musi Muya Mukhethwa u tshi ḓa, u ḓo ita
tshithu tshi fanaho.” A ri, “Zwino huna khangwelo musi ni tshi
Mmbidza hezwo, fhedzi, musi ni tshi sema Muya Mukhethwa, a
huna khangwelo.”
183 Zwino A nga, kha Maanḓa Awe, u ḓa nga kha vhathetshelesi
vha vhathu, hoṱhe hune na vha hone, huno na u ṱalukanya Hawe
ha tshimuya u sumbedza uri U Ipfi. Ngauralo uri arali huna
muṅwe fhano a shengedzwaho nga amunezhia, uri a vha nga
ḓo…a hu nga ḓo vha na tsha u ḓi landula, phanḓa ha aḽeṱare
ya mbidzo i tshi vhidzwa.
184 NgavheMurenaMudzimu a tshi thusa. Zwino na zwifhaṱuwo
zwaṋu zwo kotama, u rabela lu ṱhompheaho.
185 Ni a vhona, huna mufumakadzi o dzulaho hafha phanḓa
hanga. U na zwanḓa zwawe zwo imelaho nṱha phanḓa ha
tshifhaṱuwo tshawe. U khou tambudzwa nga nyimele yamuṱoḓo.
Nahone u na mazhuluzhulu-vho. U na thaidzo ya thumbuni.
Huno o dzula hafha phanḓa hanga zwino. Huno u tea u ḓivha
zwino, ha bvi kha ḽino shango. U bva kha ḓorobo i no pfi Macon.
Ee. Ni a tenda uri Mudzimu a nga mmbudza uri ni nnyi? Ni
Vho-Mme Ayers. Arali zwi zwone, imisani tshanḓa tshaṋu. Ndi
mutsinda kha inwi. Ndi ngoho, a si zwone? Zwino thaidzo yaṋu
yo fhela. Yesu Kristo; no kwama khanzu Yawe. O ni fhodza.
Zwino itanu zwi tenda.
186 Huna munna o dzulaho murahu ha tshifhaṱo. U khou ṱoḓa
ndovhedzo ya Muya Mukhethwa. U khou ṱoḓa ndovhedzo ya
Muya. O ima hafha phanḓa hanga. Ha bvi fhano, nae-vho. U bva
Carolina, Charlotte. Lepoe ndi dzina ḽawe. Tendani nga mbilu
yaṋu yoṱhe, hunoMudzimu u ḓo ni ḓadza ngaMuyaMukhethwa,
wanga—wangamurathu, arali ni tshi ḓo zwi tenda.
187 Hafha, kha tsha uḽa tshanga, hafha hu na—na munna na
mufumakadzi wawe vho dzula thwii phanḓa hanga hafha. Ndi
muṱa wa kale, kha tsha uḽa tshanga. Mufumakadzi u khou
shengedzwa nga nyimele ya muvhili. Munna wawe u na thaidzo
ya mbilu. A vha bvi fhano. Vha bva Tennessee. Vho-khotsi. Na
Vho-Mme. Thomas, arali vha tshi ḓo tenda nga mbilu yavho
yoṱhe, imiselani zwaṋḓa zwaṋu nṱha huno ni ḓo ṱanganedza

phodzo yaṋu. Yesu Kritso o ni fhodza. Zwi tou vha kokotolo
zwe A fulufhedzisa u ita. Fhedzi a thi athu vhona vhathu
vhutshiloni hanga.

Amunezhia ya tshimuya!
188 Yesu u ri, “Mishumo ine Nda ita ni ḓo i ita-vho. Husi kale,
huno shango a ḽi tsha ḓo mmbona; naho zwo ralo inwi ni ḓo
Mmbona, ngauri Ndi,” ḽiamba vhuṋe, “u ḓo vha na inwi, na kha
inwi, u swika kha vhufhelo ha shango.” “YesuKristo ha shanduki
mulovha, ṋamusi, na lini na lini.”
189 Zwino, kha vhanna na vhasadzi ngomu afha, vhane na vha
na tshiṅwe tshithu tsho khakheaho kha inwi, tshine ni nga si
kone u vhona zwo leluwa hani…Inwi, ni ṱoḓa u tenda, fhedzi a
ni koni u dzhena khazwo, huno ni ḓo funa u rabeliswa, ni ṱoḓa
u Mu ṱanganedza musi ni kha Vhuhone Hawe, ni nga ḓa huno
na ima hafha tsini na nṋe, irini ndi rabele na u vhea zwanḓa
kha inwi. Arali no vha ni tshi ḓo ḓa nṱha hafha zwino, inwi
a no khou shengela nga u ralo, nga amunezhia ya tshimuya,
huno ni ḓo ṱoḓa u rabelelwa, uri ni ḓo vhofhololwa kha hezwo.
Arali ni si—ni si mutendi, fhedzi ni tshi ṱoḓa u rabelelwa,
iḓani nṱha hafha huno ni ime. Mudzimu a ni fhaṱutshedze,
munna muṱuku. Muṅwe muthu-vho kha ḓe? Mudzimu a ni
fhaṱutshedze, mufumakadzi. Iḓani. Mudzimu a ni fhaṱutshedze,
mufumakadzi muṱuku. Muṅwe muthu-vho kha ḓe? Iḓani, imani
nṱha hafha, zwino.
190 Amunezhia ya tshimuya, a thi ṱoḓi u ṱhuphwa nga hezwo.
Mudzimu kha thivhele. Irini ndi—irini ndi fe lufu lwa—lwa
tshiṅwe tshithu, tenda fhedzi wa si tendele u fa lufu lwa mudzia
u sa tenda.
191 Iḓani, Mu ṱanganedzeni zwino. Ni nga si zwi ite? U ḓa u bva,
na u ḓa fhasi u bva kha baḽikhoni, dzikhonani. A tou vha maga
a si gathi fhasi hafha, huno zwi nga amba phambano vhukati ha
lufu na Vhutshilo, kha inwi.
192 Lavhelesani, ndi nga si ite uri Kristo a si ite tshithu. Kristo
ha tei u ita tshiṅwe tshithu fhedzi tshithu tshithihi: U tea u
vhulunga Ipfi Ḽawe. U tea u ita hezwo u itela u vha Kristo, u vha
Mudzimu. U tea u vhulunga Ipfi Ḽawe.
193 Zwino elelwani, arali ni si na vhungoho na tshenzhemo
tshaṋu, mulandu ni sa ḓi fhasi zwino. Arali ni tshi wela kha
dinomineisheni, arali ni muḓuhulu wa Pentekostaḽa, Mudzimu
ha na vhaḓulu. U na vharwa na vhananyana, fhedzi hu si vhaḓulu
vha vharwa na vha vhananyana. Ni a vhona? Mudzimu ha na
hezwo. U tou vha na vharwa na vhananyana, huno ni a ḓivha uri
a ni ngo ralo.
194 Khaṅwe no amba nga ndimi, ni nga vha no tshina, ni nga vha
no ita zwoṱhe hezwi. Zwo luga. A thina tshithu tshi lwaho nazwo.
Fhedzi naho zwo ralo arali ni tshi kha ḓi vha na iyo amunezhia
ya tshimuya, iḓani fhasi, huno u ḓa fhano na u ima hafha. Kha

ri rabele nga hayo. Ni ri mini? Muraḓo wa tshivhidzo, muraḓo
zwa—zwawo wa tshivhidzo, mulandu ni sa ḓi nṱha afha huno ra
lamba ra i fhedza hutshe zwino.
195 A thi ṱoḓi u ṱutshela Birmingham hafha, huno ndi tshi ḓivha
uri ḽiṅwe ḓuvha, musi Khaṱhulo i tshi ḓa, huno ndi ḓo tea u
ima henefho phanḓa haṋu…Elelwani, ndi khou ya u ṱangana
na inwi hafhu. Arali ndi si tsha ṱangana na inwi fhano kha itshi,
kana ndi khou ya u ṱangana na inwi kha Khaṱhulo huno ndi tea
u fhindula zwe nda ambamadekwana ano.
196 Zwino thetshelesani. Shandukani, dzikhonani! Shandukani,
i bvani khazwo. Bvelani nnḓa hafho. Iḓani zwino.
197 Izwo zwi tea u ita urimusadzimuṅwe namuṅwe a ṱunyiwaho
mavhudzi kha heḽi shango, kana hafha fhethu, u ḓa nṱha hafha
zwino. Ndi zwone kokotolo. Uri, uri a ni na tshilidzi tsho
eḓanaho u amba vhukuma, “Ndi—ndi—ndi—ndi ṱoḓa u, ndi ṱoḓa
u tendela mavhudzi anga uri a hule, Mukomana Branham.” Zwi
tea…“Ndi na…Zwo ralo, a thina tshilidzi tsha u zwi ita.”

Mulandu, inwi ni ri, “Naa zwi namushumo nazwo?”
198 Fhano zwi si zwa kale, mushumeli muhulu vhukuma u
ḓa kha nṋe, huno a ri, “Ndi ṱoḓa u vhea zwanḓa kha inwi,
Mukomana Branham.” A ri, “Vhathu vhoṱhe vha u dzhia sa
muporofita.”

Nda ri, “A thi ngo amba uri ndo vha ndimuporofita.”
199 A ri, “Fhedzi vhathu vha u dzhia u ene. U anzela u
kherukanya vhafumakadzi, nga ha u ambara zwipfufhi,” na—na,
yawee, munna wa Pentekostaḽa. Huno a ri, “Nga ha u ambara
zwipfufhi, na u ṱunyadza mavhudzi mapfufhi, na zwithu.” A ri,
“Izwo a si mushumo waṋu.”

Nda ri, “Zwenezwo ndi mushumowa nnyi?”
200 Huno a ri, “Avho vhathu, mulandu u sa funzi avho
vhafumakadzi u vha hani, u vha na zwifhiwa zwa tshimuya
zwihulwane, na u thusa vhathu, madzuloni ha u lingedza u…”
A ri, “Vha u dzhia wo ralo. Tshine wa vha vhudza, vha ḓo u
tenda.” A ri, “Mulandu u sa vha vhudzi uri vha nga wana hani
zwifhiwa zwihulwane na u thusa vhathu, madzuloni ha u anzela
u vha hwelela?”
201 Nda ri, “Ndi nga vha funza hani maḽeḓere musi vha so ngo
funzwa ABC yavho?” Ni a vhona? Ni a vhona?
202 Ni tea u thoma u bva fhasi, shandukani kana ni lovhe! Zwino
ni nga ḓi dzudzanya inwi muṋe, shandukani kana ni lovhe! Yesu
Kristo o ḓiṱalusa Ene muṋe fhano lwo fhelelaho, vhusiku na
vhusiku. Huno vhuno ndi vhusiku vhune ra khou shandukela
kha ino tshidzo. A tou vha maga nṱha afha, huno ndi na u fhira
u eḓana ha tshifhinga tsha u lindela.

203 Elelwani, Birmingham, malofha aṋu haho kha nṋe. A thi na
mulandu. Huno arali zwa vhukuma ni na Muya Mukhethwa, ni
na tshikhala tsha u ḓa zwino. Huno arali ni khou shengela nga
luṅwe lushaka lwa u lwa na tshivhidzo tshine tsha itisa inwi uri
ni vhe na amunezhia ya tshimuya, mulandu ni sa ḓi? Yesu ndi
dzilafho. A ni nga ḓo ḓa?
204 Zwino vhaṅwe vhathu vho ṱutshela baḽikhoni. Ndo vha ndo
lindela u vhona hune vha vha hone, u ya nnḓa kana u ḓa kha
aḽeṱare. Avho fhasi afha, u ḓa nṱha u mona. Ndi zwone. Inwi
ni re fhano, iḓani u ima u mona na aḽeṱare, ni ri, “Ndo fhedza
nga hetshi.” Ee, vha khou ḓa fhasi, vhafumakadzi vhavhili.
Ndi zwone.
205 Iḓani nṱha zwino. Maga a si gathi u bva khayo. Huno ayo
maga a nga amba phambano.
206 Zwino, lavhelesani, ndi ṱoḓa u ni vhudzisa tshiṅwe tshithu.
Mini-ha arali A ḓa madekwana ano? “Yawee,” a ri, “Ha nga ḓi.”
A thi ḓivhi uri kana U ḓo ḓa kana hai. Tshino ndi tshiga tsha
u fhedza. Elelwani, A RALO MAAMBA MURENA! Naa no no
vhuya nampfa ndi tshi ralo fhedzi yo vha i ngoho? Ni khou vhona
tshiga tshaṋu tsha u fhedza. Ndi Maṅwalo. No vhona tshiga
tshaṋu tsha u fhedza, Pentekoste. Ni songo ṱanganyisa zwino na
zwe A fulufhedzisa Isiraele phanḓa ha u Takulelwa Ṱaḓulu; a si
inwi. No fhedza, zwenezwo. Ni a vhona? Zwino ndi ḓuvha ḽaṋu.
Zwino ndi tshiga tshaṋu. Zwino ndi tshifhinga tshaṋu. Ni songo
Tshi landula. Ni songo zwi ita. Ndi khwiṋe ni tshi ḓa. Ni ntenda
u vha muḓinḓa waMudzimu? Elelwani.
207 Birmingham, a thi a thu ṱangana na vhathu vhavhuḓi. Ni
vhathu vhavhuḓisa vhane nda ṱoḓa u ṱangana navho vhutshiloni
hanga, fhedzi ni ṱoḓa mvuseledzo. Ni khou fa. Ni khou dzhia
amunezhia ya tshimuya. Ni khou fa. Ni songo ita hezwo.
Vusuludzani tshine na vha natsho. Zwi vuseni hafhu, nga u
ṱavhanya, phanaḓa ha musi Yesu a tshi ḓa.
208 Zwo luga, musi vha tshi…Bvelani phanḓa na u ḓa. Edzounu
ri vha bvele phanḓa na u ḓa u swikela ri tshi wana roṱhe, vhane
Murena u khou vhidzelela, nṱha hafha. Iḓani zwino.
209 Pandelani iyo amunezhia. Ṅanga khulwane i fhano zwino u
ni fhodza iyo, u bvisela kule kha inwi. O tikedza uri U fhano. Ndi
vhangana vha no ḓo ṱalusa izwo, nga u imisela nṱha tshanḓa, na
ri, “Ngoho ndi a zwi tenda; uri O ri U ḓo ita hezwi”? Ni a vhona?
ZwinoU fhano. Ni a vhona? Ni a vhona? Ni a tenda.
210 Huno ndi vhangana vha ḓivhaho uri ndi khou ni vhudza
ngoho, uri ni khou fa huno ni khou ṱoḓamvuseledzo? [Tshivhidzo
tshi ri, “Amen.”—Mudz.] Ni a vhona? Ndi ngoho.
211 Ni vhathu vhavhuḓi. Ni nga si wane khwiṋe. A huna
mbilu dza khwiṋe dzirwaho, u fhira fhasi ha zwiambaro zwa
kale zwa Tshipembe fhasi hafha. Ndi zwone, vhathu vha
vhukuma! Fhedzi, sambi, ndi khwiṋe u karuwa, nga u ṱavhanya!

[Mukomana Branham a phaphatha kha phuḽuphithi—Mudz.]
Kha awara ine na humbula uri a si yone, zwi nga ḓi itea. Zwi
nga si itee; a thi ḓivhi.
212 Fhedzi, elelwani, ni khou wana tsivhudzo yaṋu ya u fhedza,
ngauralo shavhani musi ni na tshifhinga tsha u shavha. Iḓani
zwino. Tenda fhedzi vha tshi khou ḓa, ndi khou ya u bvela
phanḓa na u lindela, ngauri hu nga vha…Muya muthihi wo
eḓanwa nga mashango a zwigidi zwa fumi. Huno tenda fhedzi
vhathu vho kholwa…
213 Ndi funa u vhona izwi zwi tshi phuletshedza khamvuseledzo
khulwane ine ya ḓo dzudza tshivhidzo umona hafha; arali ni tshi
ḓo ṱutshela phambano dzaṋu na u bvisela kule vhunṋe hoṱhe
kule, huno na u ṱanganedza Muya Mukhethwa. Ni ḓi ita u nga
ni a U tenda. No ḓi ita u nga no U tenda, huno, musi U tshi
ḓa u ḓiṱalusa Wone uṋe, zwenezwo ni ḓo kokodzela thungo u
bva kha muṅwe. Mulandu ri sa ṱanganyisi mbilu dzashu na
Ipfi ḽa Mudzimu na u tenda Ngoho? Ndi zwine. Ni ḓo bvela
phanḓa na u fa, u fa, na u ya nnḓa kha Laodikea. Kokotolo zwe
A fulufhedzisa, Zwi ḓo vha nga iyo nḓila. A ni nga ḓi zwino?
Zwino ndi ḓuvha. Zwino ndi tshifhinga tsho ṱanganedzwaho.
Lavhelesani tshineMuyaMukhethwawa ḓo ita.
214 Zwino ndi khou ṱoḓa vhashumeli vhoṱhe fhano, vhane vha
vha na dzangalelo kha avho vhathu, iḓani ni rabele na nṋe,
na inwi-vho. Iḓani nṱha fhano, vhashumeli vhoṱhe vha re na
dzangalelo kha avho vhathu. Iḓani, edzonu-ḓa u mona, na
dzhena ngomu vhukati ha vhathu, mushumeli kanamushumi wa
vhuṋe, mushumi wa vhuṋe wavhuḓi, vhafumakadzi vhane vha
ḓo ṱoḓa u ima na avho vhafumakadzi zwino. Ndi khou ya u tenda,
nga mbilu yanga yoṱhe, uri MuyaMukhethwa u khou ya u ḓa kha
afha fhethu henefha zwino na u tou ḓiṱalusa Enemuṋe hoṱhe kha
avho vhathu.
215 Zwino irini ndi sumbedze avho vhathu afha, u thoma. Zwino,
dzikhonani, tshini na tshini tshine na vha fhano ngatsho, U a
ḓivha. Huno ndi nga zwi tikedza kha inwi, U ḓo dzhia, muthihi
nga muthihi, u ni ḓi sa nṱha hafha kha puḽatifomo, huno hu
nga si vhe na tshithu na tshithihi tshine A sa ḓo ita uri tshi
ḓivhee. Zwino ndi u bva ndi tshe mutukana muṱuku. Itsho
tshifhiwa a tshiho kha mbudziso. Fhedzi mbudziso ndi, ni nga
tshi ṱanganedza? Ni a zwi tenda? Zwino U fhano. Zwo ralo, arali
A fhano, zwenezwo hu na tshithu tshithihi fhedzi, U vhulunga
Ipfi Ḽawe. Zwenezwo itanu tenda uri no tshi ṱanganedza, na u
tshi ṱanganedza, huno imani huno ni ri, “Murena Mudzimu, ndi
fhano u tshi ṱanganedza,” nahone u dzula hafho u swikela zwi
tshi itea.
216 Vhunga Buddy Robinson u ri tshiṅwe tshifhinga, ngomu
tsimuni ya luṋonya. A ri, “Murena, arali Wa sa mpha Muya
Mukhethwa, musi U tshi vhuya murahu U ḓo wana muvhuli wa

marambo o lala hafha.” O vha e kha vhungoho vhukuma. Huno a
ni khou ya u wana tshiṅwe tshithu u bva khaMudzimu u swikela
ni tshi hanganea lwo eḓanaho.
217 Zwino, no dzhiela nzhele tshimela tsha ṋamusi, no dzhiela
nzhele ṋamusi tshine ra khou ita? Ri, zwa vhukuma, ri na
Mudzimu lwo eḓanaho nga ha riṋe u swikela hune ra ḓa nṱha
kha puḽatifomo, ra ri, “Ee, khaṅwe ndi khwiṋe ndo ya nṱha.”
Zwino hetshi ndi tshenzhemo tsha shango ḽoṱhe. “Ee, ndi khwine
ndi tshi ya nṱha nda ima.” A ri, “Zwo ralo, zwo ralo, a thi ḓivhi.
Afha ndi hone, ni a vhona.” Hum! Fhethu-ḓe ha u vha khaho!
A hu tshe naa mafulufulu. A hu tshe na u swela. A huna “u
ya Khawo!” Huno, sa muivangeli, zwi tou mmbulaha u vhona
vhathu vha Mudzimu kha itsho tshivhumbeo. Ri tea u vha kha
mafulufulu.
218 Fhedzi, inwi ni a vhona, ndi mini? Zwo tou kokotolo zwe nda
ni vhudza. Nzumbululo ya vhu3, “U tou dudela. Huno,” A ri,
“ngauri u to dudela, zwenezwo Ndi khou ya u u pfela mulomoni
Wanga.” Ndi zwone? [Tshivhidzo tsha ri, “Amen.”—Mudz.] Ndi
zwe A amba. Huno, arali O amba hezwo, ndi zwine A khou ya u
ita. Ngauralo ri songo vha iḽo gogo.
219 Ni fhano, ni na ṱhoḓea. Kha ri I wane, kana u fa, fhano. Ndi
zwone. Kha ri I wane, kana u fa.
220 Zwino, murathu wanga a funeaho, khaladzi, arali nda nga
ḓa fhasi huno u ni thusa u ita tshiṅwe tshithu, ndi na vhungoho
tshi iteni. Zwino, nga tshifhiwa, ndi nga ni vhudza tshe na ḓela
tshone fhano. Ndi nga ni vhudza uri, nga Muya Mukhethwa, nga
Muya wa Mudzimu, u ni vhudza tshe na ḓela tshone, tshe na ita,
tshine tsha ḓo vha hone kha vhumatshelo, kana tshiṅwe tshithu
vhunga hezwo; fhedzi izwo a zwi tandululi thaidzo. Ni tea u
ṱanganedza Hezwi, inwi muṋe. U tea u vha inwi!
221 Zwino no lugela? Imiselani nṱha tshanḓa tshaṋu, ni ri, “Ndo
lugela. Ndo lugela u fa hafha.” Zwino ni songo zwi ita nga nnḓa
arali no ḓivhudza. “Ndo lugela u fa hafha, kana u wana tshine
nda khou ṱoḓa kha Mudzimu.” Amen. Naa zwa vhukuma no
lugela? [Tshivhidzo tsha takala tsha ri, “Amen.”—Mudz.]
222 Zwenezwo irini vhathetshelesi vha ime, fhethu hoṱhe. Zwino
roṱhe, roṱhe, kha ri vhe vhathihi riṋe vhaṋe. Kha ri rabele. Huno
kha ri tou…Inwi vhashumeli zwino tshimbilani nṱha kha avho
vhathu afha, muṅwe na muṅwe, huno ni khou imela zwanḓa zwa
Kristo zwino.
223 Inwi vhane na khou ṱoḓa Muya Mukhethwa, inwi vhane na
khou ṱoḓa iyo tshenzhemo, husi u ḓifhelwa ha zwipfi; ni ṱoḓa
Muya Mukhethwa, Vhutshilo, tshitzhili tsha Vhutshilo ngomu
haṋu. Huno ni ṱoḓa u bva kha iyo amunezhia ine ya ni ita—ita
u ri ni kone u ḓiṱalusa inwi muṋe; a ni ḓivhi he na ima; a ni
ḓivhi tshine na vha tshone; kha ri bve khayo zwino! HunaMbebo
ntswa fhano yaṋu, ya vhukuma, Mbebo ntswa.

224 Zwino kha ri vhee zwanḓa zwashu kha avho vhathu. Khari,
muṅwe na muṅwe, imiselani nṱha zwanḓa zwaṋu na u rabela ri
kha vhuthihi.
225 Khotsi ashu wa Ṱaḓulu, nga Dzina ḽa Murena Yesu, zwi
tendele, Murena, uri nga Dzina ḽa Yesu Kristo, uri Muya
Mukhethwa u ḓo ḓa madekwana ano, ano madekwana a
Mugivhela, hune Muya Mukhethwa wo wa sa muya muhulu u
vhudzulaho. Ngavhe avho vhathu vha tshi lovhedzwa nga Muya
Mukhethwa. Ngavhe Mulilo na Maanḓa a Mudzimu a sa vha
ṱutsheli. Arali vha fhano ano matsheloni, ngavhe vha tshi dzula,
u dzula u swikelaMuyaMukhethwa u tshi ḓa.
226 Ndi wone muhumbulo! Ndi zwezwo! Henefho U hone. Ndi
Muya Mukhethwa u tshi khou ḓa.

[Mukomana Branham u amba na muṅwe muthu musi a
tshi khou ṱutshela phuluphithi—Mudz.] Ndo zwi ita ita. Ndi a
zwi ḓivha.

Ndi zwezwo fhedzi. Ḽi tendeni zwino! Ḽi ṱanganedzeni!
Ḓadzwani nga dziphaṱhutshedzo Dzawe. [Tshivhidzo tshi bvela
phanḓa na u rabela na u takala.] 

